
“O‘ZBEKISTON VA OZARBAYJON 
QARDOSH MAMLAKATLAR, ISHONCHLI 

ITTIFOQCHILARDIR”

— Hurmatli janob Prezident, Toshkent 
shahrida boʻlib oʻtadigan Markaziy 
Osiyo davlatlari rahbarlari Maslahat 
uchrashuvida ishtirok etishingiz kutilyapti. 
Ushbu format haqida qanday fikrdasiz? 
Ozarbayjonning mintaqa davlatlari bilan 
aloqalari qay tusda rivojlanmoqda va 
hamkorlikning bugungi darajasi Sizni 
qoniqtiradimi?

— Avvalo, taʼkidlamoqchimanki, bu 
Markaziy Osiyo davlatlari rahbarlari Maslahat 
uchrashuvida faxriy mehmon sifatida uchinchi 
bor ishtirok etishim. Men qatnashgan birinchi 
shunday tadbir 2023-yil Dushanbeda, ikkinchisi 
2024-yil Ostonada boʻlib oʻtgan. Navbatdagi 
muloqotga Toshkent mezbonlik qiladi. 
Barcha hamkasblarim, ayniqsa, Oʻzbekiston 
Prezidenti, birodarim Shavkat Mirziyoyevga 
taklif hamda Ozarbayjonning ushbu muhim 
tadbirda ishtirokini qoʻllab-quvvatlagani uchun 
samimiy minnatdorlik bildiraman.

Ozarbayjon va Markaziy Osiyo 
mamlakatlari strategik ahamiyati tobora 
ortib borayotgan umumiy tarixiy-madaniy, 
geografik va geosiyosiy makonni barpo 
etmoqda. Bir qarashda Ozarbayjonni 
Markaziy Osiyo davlatlaridan ajratib turgan 
Kaspiy dengizi, aslida, davlatlarimizni 
jipslashtiruvchi muhim omil hisoblanadi. 

Ilhom ALIYEV: 

Bugun ushbu dengiz shunchaki geografik 
tushuncha emas, balki strategik birlik, 
iqtisodiy salohiyat va xalqlarimizning tarixiy 
hamkorligi ramzidir.

Mamlakatlarimizni nafaqat geografik 
yaqinlik, balki tarixiy-madaniy aloqalar, 
mushtarak diniy va maʼnaviy qadriyatlar, urf-
odatlar birlashtirib turadi.

Ozarbayjon mintaqadagi barcha 
mamlakatlar bilan hamkorlikni eng yuqori 
darajada har tomonlama rivojlantirishga 
alohida eʼtibor qaratadi. Ikki tomonlama 
oʻrnatilgan mazkur strategik sheriklik va 
ittifoqchilik munosabatlari, shuningdek, faol 
siyosiy muloqotimiz, oʻzaro tashriflarimiz 
ushbu jarayon muvaffaqiyatli kechishida hal 
qiluvchi ahamiyatga ega deb hisoblayman.

Soʻnggi bir necha yil ichida davlat 
rahbarlarining oʻzaro tashriflari va 
muloqotlari dinamikasi munosabatlarimiz 
yuqori darajada ekanini yaqqol namoyon 
etmoqda. Xususan, oxirgi 3 yil ichida 
Markaziy Osiyo davlatlari rahbarlari 
Ozarbayjonga 30 ga yaqin tashrifni amalga 
oshirdi, men esa xuddi shu davrda qardosh 
mamlakatlarga 13 marta bordim.

Oʻrta yoʻlakning ahamiyati ortib 
borayotgani sheriklik koʻlamini kengaytirish 
uchun qoʻshimcha imkoniyatlar yaratmoqda.

Ishonchim komilki, Markaziy Osiyo 
davlatlari rahbarlarining 7-Maslahat uchrashuvi 
qardosh xalqlarimiz oʻrtasidagi azaliy doʻstlik 
rishtalarini mustahkamlash, siyosiy, iqtisodiy, 
transport, investitsiya, energetika, madaniy-
gumanitar va raqamli transformatsiya 
sohalaridagi koʻp qirrali hamkorlikni 
kengaytirishda muhim bosqich boʻladi.

— Muhtaram Prezident, Ozarbayjon 
va Markaziy Osiyo mamlakatlari 
oʻrtasidagi oʻzaro tashriflar jadallashgani, 
faol siyosiy muloqot yoʻlga qoʻyilib, 
oʻzaro anglashuv yuksak darajaga 
koʻtarilganini taʼkidladingiz. Soʻnggi bir 
yarim yil ichida Oʻzbekiston Prezidenti 
Shavkat Mirziyoyev Ozarbayjonga  
5 marta tashrif buyurdi. Qolaversa, yil 
davomida turli xalqaro maydonlarda 
ham bir necha bor uchrashdingizlar. 
Ozarbayjon va Oʻzbekiston oʻrtasida 
diplomatik munosabat oʻrnatilganining 
30 yilligi nishonlanayotgan joriy yildagi 
ikki tomonlama aloqalar holatini qanday 
baholaysiz?

— Oʻzbekiston — Ozarbayjon uchun 
qardosh mamlakat, ishonchli ittifoqchi. Bizni 
mushtarak ildizlar, maʼnaviy qadriyatlar, 
til, etnik yaqinlik, boy tarixiy va madaniy 
meros birlashtirib turadi. Asrlar davomida 
qardosh xalqlarimiz oʻzaro iliq munosabatda 
boʻlib, bir-birini chuqur hurmat qilgan. 
Bugun davlatlararo munosabatlarimiz ana shu 
mustahkam poydevor asosida muvaffaqiyatli 
rivojlanib borayotgani quvonarli, albatta.

Hozirga kelib, Ozarbayjon va Oʻzbekiston 
oʻrtasidagi munosabatlar eng yuqori — 
ittifoqchilik darajasiga koʻtarilgan.

Prezident Shavkat Miromonovich 
Mirziyoyev bilan oʻrtamizda shakllangan 
ishonchli va doʻstona shaxsiy munosabatlar 
ham ikki tomonlama aloqalarni rivojlantirishda 
muhim omil hisoblanadi. Oʻzbekiston 
yetakchisining davlatlararo munosabatlarimiz 
rivojiga qoʻshayotgan shaxsiy hissasi, keng 
koʻlamli hamkorlikni izchil mustahkamlash 
masalalariga qaratayotgan doimiy eʼtiborini 
alohida taʼkidlamoqchiman.

Qardosh Oʻzbekiston rahbari, atoqli davlat 
arbobi, Ozarbayjonning yaqin doʻsti Prezident 
Shavkat Mirziyoyevni yurtimizda qabul qilish 
biz uchun doim katta sharaf va mamnuniyat 
bagʻishlaydi. Qayd etganingizdek, oʻtgan 
bir yarim yil davomida bunday tashriflar 
besh marta yuz berdi. Bularning bari 
munosabatlarimizning yuqori surʼatidan 
dalolat.

Qadrli doʻstlar!
Avvalambor, Siz, azizlarni — Markaziy 

Osiyo mamlakatlari hamda Ozarbayjondan 
tashrif buyurgan taniqli olim va tadqiqotchilar, 
madaniyat va sanʼat namoyandalarini, xalqaro 
tashkilotlar vakillarini, boy maʼnaviy-
maʼrifiy merosimizning dolzarb masalalariga 
bagʻishlangan birinchi xalqaro kongressning 
barcha ishtirokchilarini samimiy qutlashdan 
gʻoyat mamnunman.

Maʼlumki, azaliy doʻstlik va qardoshlik 
rishtalari bilan bogʻlangan Markaziy Osiyo 
davlatlari hamda Ozarbayjon xalqlarini 
umumiy tarix va madaniyatimiz, boy maʼnaviy 
va ilmiy merosimiz yanada birlashtirib keladi.

Mamlakatimiz hududida yashab ijod 
qilgan buyuk tafakkur sohiblari dunyoni 
bilim va maʼrifat nuri bilan munavvar 
etib, fundamental asarlari, mashhur ilmiy 
kashfiyotlari orqali jahon taraqqiyotiga 
munosib hissa qoʻshganlar.

Mazkur anjuman yangi barpo etilgan 
Oʻzbekistondagi Islom sivilizatsiyasi 
markazida boʻlib oʻtayotgani albatta bejiz 
emas. Ushbu muazzam majmuada uch 
ming yildan ziyod shonli tarix, jumladan, 
mintaqamiz zaminidagi Birinchi va Ikkinchi 
Renessans davrlarini, shuningdek, Yangi 
Oʻzbekistonning bugungi taraqqiyoti va 

kelajagini mujassam etgan noyob intellektual-
maʼnaviy maskanda Sizlar bu haqiqatni 
yaqqol his qilishingiz mumkin.

Hurmatli kongress ishtirokchilari!
Turli mintaqalarda ziddiyat hamda 

qarama-qarshiliklar kuchayib borayotgan 
hozirgi murakkab davrda tinchlik va 
barqarorlikni saqlash, har bir ishda ilm va 
maʼrifatga tayanish, turli xalqlar oʻrtasida 
oʻzaro hamjihatlik muhitini mustahkamlash, 
sivilizatsiyalararo muloqotni kuchaytirish 
barchamizning eng dolzarb vazifamiz boʻlib 
qolmoqda.

Oʻzbekistonda bu borada katta islohotlar 
amalga oshirilmoqda. Soʻnggi yillarda qariyb 
500 ta yangi umumtaʼlim maktabi barpo 
etilgani, oliy oʻquv yurtlarining soni 77 tadan 
202 taga yetgani, Prezident maktablari, buyuk 
olim va mutafakkirlar nomlari bilan ataladigan 
ijod maktablari faoliyat koʻrsatayotganini 
alohida taʼkidlash oʻrinlidir.

Xalqaro hamkorlarimiz bilan maʼnaviy-
maʼrifiy merosni saqlash boʻyicha tajriba va 
fikr almashish, birgalikdagi qoʻshma tadqiqot 
va loyihalarning ustuvor yoʻnalishlarini 
aniqlab olish bundan keyin ham doimiy 
eʼtiborimiz markazida boʻladi.

Sizlarning ishtirokingizda Markaziy 
Osiyodagi islom sivilizatsiyasining global 

maʼrifatchilik harakati, ilm-fan va madaniyat 
rivojiga qoʻshgan hissasini eʼtirof etish 
haqida BMT Bosh Assambleyasining 
maxsus rezolyutsiyasi loyihasini ishlab 
chiqsak, bu borada katta amaliy qadam 
boʻladi. Biz kelgusi yili BMTning Bosh 
qarorgohida buyuk ajdodlarimizning boy 
ilmiy va maʼnaviy merosiga bagʻishlab 
tashkil etiladigan taqdimot doirasida mazkur 
rezolyutsiyani qabul qilish boʻyicha alohida 
tadbir oʻtkazishni rejalashtirganmiz.

Buyuk tarixga ega Markaziy Osiyoning 
ilm-fan va maʼrifat markazi sifatidagi oʻrnini 
yanada mustahkamlash uchun birgalikda 
samarali ish olib borishimiz zarur va bu 
sharafli yoʻlda barcha shart-sharoitlarni 
yaratib berishga tayyormiz.

Bugungi anjuman kelgusida ham doimiy 
oʻtkazilib, ilmiy-madaniy hayotimizda 
samarali muloqot maydoniga aylanishiga 
ishonaman.

Barchangizga mustahkam sogʻliq, sharafli 
faoliyatingizda yangi yutuq va omadlar, 
kongress ishiga esa muvaffaqiyatlar tilayman. 

Shavkat MIRZIYOYEV,
Oʻzbekiston Respublikasi 

Prezidenti

“MARKAZIY OSIYO: UMUMIY 
MA’NAVIY-MA’RIFIY MEROS – UMUMIY 

KELAJAK” MAVZUSIDAGI XALQARO 
KONGRESS ISHTIROKCHILARIGA

Tashrif dasturiga muvofiq, oliy darajadagi 
muzokaralar hamda Oʻzbekiston va 
Qozogʻiston yetakchilari raisligida Oliy 
davlatlararo kengashning ikkinchi yigʻilishi 
oʻtkazilishi koʻzda tutilgan.

Kun tartibidagi asosiy mavzu — 
savdo, sanoat kooperatsiyasi, transport va 
logistika, energetika, qishloq xoʻjaligi, suv 
resurslari, madaniy-gumanitar loyihalar 

kabi ustuvor yoʻnalishlarda hamkorlikni 
chuqurlashtirish.

Mintaqaviy va global siyosatning dolzarb 
masalalari, koʻp tomonlama formatlar 
doirasidagi hamkorlik yuzasidan fikr 
almashiladi.

Xalqaro sanoat kooperatsiyasi markazi 
va qator qoʻshma loyihalarni ishga tushirish, 
Oʻzbekiston — Qozogʻiston strategik 

sheriklik hamda ittifoqchilik munosabatlarini 
yanada mustahkamlashga qaratilgan hujjatlar 
toʻplamini imzolash koʻzda tutilgan.

Qozogʻiston Respublikasi Prezidenti 
Markaziy Osiyo davlatlari rahbarlarining 
yettinchi Maslahat uchrashuvida ham ishtirok 
etadi.

 OʻzA

QOZOG‘ISTON RESPUBLIKASI 
PREZIDENTI DAVLAT TASHRIFI BILAN 

O‘ZBEKISTONDA BO‘LADI
Oʻzbekiston Respublikasi Prezidenti Shavkat Mirziyoyevning taklifiga binoan 

Qozogʻiston Respublikasi Prezidenti Qosim-Jomart Toqayev 14-16-noyabr kunlari davlat tashrifi 
bilan mamlakatimizda boʻladi.

Davomi 2-betda

Davomi 2-betda

Davomi 5-betda

Temir yoʻl tarmogʻida boshlangan keng 
koʻlamli transformatsiya jarayonlari oʻzining ijobiy 
natijalarini bera boshladi. Oʻtgan yilni tarmoq ilk 
bor sof foyda bilan yakunladi, joriy yilning birinchi 
toʻqqiz oyida sof foyda 800 milliard soʻmdan oshdi. 
Tranzit va yoʻlovchi tashish, eksport va investitsiya 
hajmlari oʻsib bormoqda. 

Taqdimotda bu natijalar bilan cheklanmay, 
aholi soni va iqtisodiyot oʻsishiga mos ravishda 
temir yoʻl transporti xizmatlarining sifati 
hamda qamrovini kengaytirish, tarmoqda  
xarajatlarni qisqartirishni davom ettirish 
zarurligi taʼkidlandi.

Xususan, transport hisobidan boshlab, 
harakat oqimigacha boʻlgan barcha bosqichlarda 
sunʼiy intellekt asosida nazorat oʻrnatish orqali 
xarajatlarni tahlil qilish, yoʻl qoʻyilayotgan 
yoʻqotishlarni aniqlash va shu asosda tannarxni 
20 foizga kamaytirish mumkinligi qayd etildi.

2026-2030-yillarda yoʻlovchi va yuk tashish 
hajmini kamida ikki barobarga oshirish zarurligi 
koʻrsatib oʻtildi.

Buni taʼminlash uchun 151 kilometr yangi 
temir yoʻl qurish, 182 kilometr masofadagi 
yoʻllarni elektrlashtirish, shuningdek, 27 ta mavjud 
stansiya va ming kilometr yoʻlni modernizatsiya 
qilish rejalari haqida maʼlumot berildi.

TEMIR YO‘L TARMOG‘INI MODERNIZATSIYA QILISH 
BO‘YICHA LOYIHALAR KO‘RIB CHIQILDI

Prezident Shavkat Mirziyoyevga temir yoʻl sohasida amalga oshirilayotgan ishlar va 
kelgusi yillar uchun rejalar taqdimot qilindi.

Jumladan, “Nurafshon — Pskent — 
Boʻka — Bekobod — Boyovut — Yangiyer” 
va “Xovos — Dashtobod” yoʻnalishlarida 
elektrlashtirilgan yangi temir yoʻllar quriladi. 
“Qumqoʻrgʻon — Quduqli”, “Samarqand — 
Urgut” va “Baytqoʻrgʻon — Parkent” yoʻllarini 
elektrlashtirish, “Toshkent — Samarqand”, 
“Toʻqimachi — Angren” va “Angren — Pop” 
yoʻllarining oʻtkazuvchanlik qobiliyatini 
oshirish rejalashtirilgan.

Respublika boʻylab shaharlar atrofida 
qatnaydigan poyezdlar harakatini faollashtirish 
maqsadida mavjud 40 ta yoʻnalishga qoʻshimcha 
yana 15 ta yangi yoʻnalish ochish taklif qilindi.

Xususan, “Toshkent — Nurafshon — 
Ohangaron — Angren”, “Navoiy — Zarafshon 
— Uchquduq”, “Qoʻqon — Namangan 
— Andijon — Margʻilon”, “Termiz — 
Qumqoʻrgʻon — Boysun — Darband”, “Nukus 
— Shovot — Urganch — Xiva”, “Jizzax — 
Doʻstlik — Aydar-Arnasoy koʻli”, “Qarshi — 
Shahrisabz” kabi yoʻnalishlarda shahar atrofi 
qatnovlarini yoʻlga qoʻyish orqali aholining 
kundalik safarlari uchun qulay sharoit yaratilishi 
qayd etildi.

Yigʻilishda yuqori tezlikda harakatlanuvchi 
tarmoqni kengaytirish masalasiga ham toʻxtalib 

oʻtildi. Uzunligi 102 kilometrlik “Navoiy — 
Buxoro” temir yoʻl liniyasini foydalanishga 
kiritishni jadallashtirish topshirildi. Bu yoʻlning 
ishga tushishi yuk va yoʻlovchi tashishda vaqt va 
xarajatlarni sezilarli qisqartirishga xizmat qilishi 
taʼkidlandi.

Kelgusi yillarda yangi ochiladigan 
yoʻnalishlar va qurilayotgan yoʻllar uchun 
lokomotiv va vagonlar parkini kengaytirish 
boʻyicha ham rejalar bayon etildi.

Jumladan, Xitoydan 38 ta magistral 
lokomotiv, 50 ta manyovrli va gibrid 
manyovrli lokomotiv xarid qilish nazarda 
tutilgan. Koreyaning “Hyundai Rotem” 
kompaniyasi bilan hamkorlikda 6 ta yuqori 
tezlikdagi elektropoyezd olib kelib, ulardan 
birinchisini kelgusi yilda “Toshkent — 
Urganch — Xiva” yoʻnalishida qatnovga 
qoʻyish topshirildi. Bu orqali yoʻnalishda 
yoʻl vaqti hozirgi 14 soatdan 7,5 soatgacha 
qisqarishi kutilmoqda.

Shuningdek, mamlakatimizda 250 ta 
zamonaviy yoʻlovchi vagonlarini qurish, 
shaharlararo qatnaydigan 23 ta elektr poyezdini 
xarid qilish orqali yoʻlovchilarga sharoitlar 
kengaytiriladi. 10 mingta yuk vagonlarini 
qurish, 6 mingdan ziyodini tiklash hamda 12 

ta elektrovozni kapital taʼmirdan chiqarish 
vazifalari belgilab olindi.

Temir yoʻl sohasida xususiy sheriklik 
loyihalarini koʻpaytirish zarurligi ham koʻrsatib 
oʻtildi.

Yigʻilishda “Xitoy — Qirgʻiziston — 
Oʻzbekiston” temir yoʻl qurilishi boʻyicha 
amaliy ishlarning borishi ham koʻrib chiqildi.

Prezidentimiz mazkur yoʻlning Markaziy 
Osiyoda transport bogʻliqligini oshirish 
va mamlakatimizning tranzit salohiyatini 
yanada mustahkamlashdagi strategik 
ahamiyatini alohida taʼkidlab, qurilish 
ishlarining sifatini taʼminlash yuzasidan 
koʻrsatmalar berdi.

Yigʻilish yakunida temir yoʻl tarmogʻini 
modernizatsiya qilish va kengaytirish boʻyicha 
belgilangan loyihalarni oʻz vaqtida va sifatli 
amalga oshirish, raqamli texnologiyalar 
va sunʼiy intellektdan keng foydalanib, 
xarajatlarni maqbullashtirish,  shuningdek, 
sohada yoʻlovchilar hamda biznes uchun 
yanada qulay, xavfsiz va ishonchli muhit 
yaratish yuzasidan mutasaddilarga aniq 
topshiriqlar berildi.

OʻzA

Toshkent shahrida boʻlajak Markaziy Osiyo davlatlari rahbarlarining 
yettinchi Maslahat uchrashuvi oldidan Ozarbayjon Respublikasi 

Prezidenti Ilhom Aliyev bilan intervyu tashkil qilindi.

UNESCOning TARIXIY 
SAMARQAND FORUMI O‘Z ISHINI 
MUVAFFAQIYATLI YAKUNLADI

TOSHKENT MA’NAVIY MAYDONI 
MARKAZIY OSIYO VA 

OZARBAYJONNI BIRLASHTIRDI

Soʻnggi 40 yil ichida ilk bor UNESCO Bosh qarorgohidan 
tashqarida – koʻhna va hamisha navqiron Samarqand zaminida 

boʻlib oʻtgan yubiley sammitda 180 dan ortiq davlatdan 4,6 ming vakil ishtirok 
etdi. Bu UNESCO Bosh konferensiyasi sessiyalarida shu paytgacha eng koʻp vakil 

qatnashgan tadbir sifatida ham eʼtirof etildi.

Tashqi ishlar vazirligi, Oʻzbekiston 
madaniy merosini oʻrganish, saqlash va 
ommalashtirish boʻyicha butunjahon jamiyati 
(WOSCU), Fanlar akademiyasi hamda 
Markaziy Osiyo xalqaro instituti hamkorligida 

tashkil etilgan yigʻinda 300 ga yaqin olim va 
sanʼatshunos, taʼlim sohasi vakillari ishtirok 
etmoqda.

Oʻzbekistondagi Islom sivilizatsiyasi markazida 
“Markaziy Osiyo: umumiy maʼnaviy-maʼrifiy meros — umumiy 

kelajak” mavzusidagi xalqaro kongress ish boshladi. 

Boshlanishi 1-betda

Boshlanishi 1-betda

Oʻtgan yil avgust oyida men davlat tashrifi 
bilan Oʻzbekistonda, shu yil iyul oyida esa 
Oʻzbekiston Prezidenti Ozarbayjonda boʻldi. 
Ushbu tarixiy tashriflar doirasida oʻnlab, 
jumladan, Strategik sheriklikni yanada 
mustahkamlash toʻgʻrisidagi deklaratsiya, 
Ozarbayjon Respublikasi va Oʻzbekiston 
Respublikasi oʻrtasida 2025-2029-yillarga 
moʻljallangan Ittifoqchilik munosabatlari 
toʻgʻrisidagi shartnomani amalga oshirish 
boʻyicha “Yoʻl xaritasi” va boshqa muhim 
hujjatlar imzolandi. Oʻtgan qisqa davr 
mobaynida ulkan ishlar bajarildi. Oʻzaro 
tashriflarning hammasi Ozarbayjon — 
Oʻzbekiston munosabatlarini barcha sohalarda 
mustahkamlash, shuningdek, Markaziy Osiyo 
va Kaspiy mintaqasini oʻz ichiga olgan yagona 
geografik makonda sheriklikning yangi 
imkoniyatlarini roʻyobga chiqarishga kuchli 
turtki berdi.

Munosabatlarimizni rivojlantirish strategi-
yasini belgilashda 2023-yil avgust oyida taʼsis 
etilgan Oliy davlatlararo kengash ham alohida 
oʻrin tutadi. Oʻzaro davlat tashriflari doirasi-
da — 2024-yil 22-avgust kuni Toshkentda va 
2025-yil 2-iyulda Bokuda ushbu tuzilma yigʻi
lishlari boʻlib oʻtdi.

Oʻzbekiston Ozarbayjonning hududiy 
yaxlitligini doimo qoʻllab-quvvatlab kelgan. 
Fursatdan foydalanib, qardosh Oʻzbekistonga 
Qorabogʻni tiklash, xususan, Fuzuliyda hozir 
600 nafarga yaqin oʻquvchi tahsil olayotgan 
buyuk oʻzbek olimi Mirzo Ulugʻbek 
nomidagi maktab qurilishiga qoʻshgan 
hissasi uchun minnatdorlik bildiraman. 
Oʻzbekiston Qorabogʻ mintaqasini tiklashda 
yordam koʻrsatish tashabbusi bilan chiqqan 
dunyodagi birinchi davlat boʻldi. Biz buni 
mamlakatlarimiz va xalqlarimiz oʻrtasidagi 
hamjihatlik, doʻstlik, birodarlik ifodasi sifatida 
doimo yodda saqlaymiz.

Qardosh mamlakatga boʻlajak tashrifni 
intizorlik bilan kutyapman. Har safar 

“O‘ZBEKISTON VA OZARBAYJON QARDOSH 
MAMLAKATLAR, ISHONCHLI ITTIFOQCHILARDIR”

Ilhom ALIYEV: 

Oʻzbekistonning jadal rivojlanishini, 
mamlakat xalqi erishayotgan ulkan 
yutuqlarni behad mamnunlik bilan 
kuzataman. Keng koʻlamli islohotlar amalga 
oshirilayotgani, jamiyat hayotining barcha 
sohalari izchil modernizatsiya qilinayotgani 
mamlakatning xalqaro maydondagi obroʻ-
eʼtibori va mavqeini yanada yuksaltirishga 
xizmat qilmoqda. Bu yutuqlar doʻstim va 
birodarim Prezident Shavkat Mirziyoyev 
rahbarligida olib borilayotgan, aniq maqsadga 
yoʻnaltirilgan va puxta oʻylangan davlat 
siyosati samarasidir.

Mamlakatlarimiz oʻrtasidagi hamkorlik 
nafaqat ikki tomonlama formatda, balki 
xalqaro maydonda ham muvaffaqiyatli 
rivojlanmoqda. Ozarbayjon va Oʻzbekiston 
Turkiy davlatlar tashkilotining faol aʼzolari 
hisoblanib, turkiy birlikni mustahkamlashga 
salmoqli hissa qoʻshmoqda. Bundan tashqari, 
munosabatlarimiz BMT, Qoʻshilmaslik 
harakati, Islom hamkorlik tashkiloti, Iqtisodiy 
hamkorlik tashkiloti, OHICHK va boshqa 
xalqaro tuzilmalar doirasida ham samarali tus 
olgan.

— Ozarbayjon va Oʻzbekiston 
oʻrtasidagi savdo-iqtisodiy hamkorlikning 
bugungi darajasini qanday baholaysiz?

— Savdo-iqtisodiy hamkorlikning 
hozirgi dinamikasidan toʻliq qoniqish 
mumkin. Har ikki tomon oʻzaro aloqalarni 
kengaytirish uchun katta ishlar qilmoqda, 
yangi loyihalarni, qoʻshma tashabbuslar 
ilgari surishga alohida eʼtibor qaratmoqda. 
Bugungi kunda Ozarbayjonda Oʻzbekiston 
investitsiyasi ishtirokidagi 120 ga yaqin 
tijorat tashkiloti roʻyxatdan oʻtgan holda, 
iqtisodiyotning turli tarmoqlari, jumladan, 
sanoat, qishloq xoʻjaligi, qurilish, transport va 
xizmat koʻrsatish sohalarida muvaffaqiyatli 
faoliyat yuritmoqda.

Ozarbayjon va Oʻzbekiston oʻrtasidagi 
savdo jadal surʼat bilan rivojlanmoqda. 
Xususan, 2024-yil oʻzaro tovar ayirboshlash 

hajmi 252 million dollarni tashkil etdi, 2025-
yil yanvar-sentabr oylarida ushbu koʻrsatkich 
oʻtgan yilning shu davriga nisbatan 87,5 foiz 
oʻsib, 319 million dollarga yetdi.

Sarmoyaviy hamkorlik mustahkamlan-
moqda. Bugungi kunga qadar Oʻzbekiston 
Ozarbayjon iqtisodiyotiga 21,8 million dollar 
sarmoya kiritgan, Ozarbayjon esa Oʻzbekis-
ton iqtisodiyotiga 183,5 million dollar inves-
titsiya yoʻnaltirgan. 2023-yil umumiy kapitali 
500 million dollarlik, ham mamlakatlarimiz 
hududida, ham uchinchi davlatlarda loyihalar 
amalga oshirishni koʻzda tutgan Ozarbayjon — 
Oʻzbekiston qoʻshma investitsiya kompaniyasi 
tashkil etildi.

Yengil sanoatni rivojlantirish uchun yangi 
imkoniyatlar yaratayotgan, anʼanaviy doʻstlik 
va qardoshlik rishtasini mustahkamlashga 
hissa qoʻshayotgan Xonkendidagi qoʻshma 
korxona — tikuvchilik fabrikasi ham alohida 
eʼtiborga loyiq.

Iqtisodiy aloqalarni rivojlantirish orqali 
sheriklikning istiqbolli yoʻnalishlarini 
belgilashda Ozarbayjon Respublikasi va 
Oʻzbekiston Respublikasi oʻrtasida hamkorlik 
boʻyicha hukumatlararo komissiya faoliyatini 
eʼtirof etish lozim. Muntazam oʻtkazib 
kelinayotgan Ozarbayjon — Oʻzbekiston 
mintaqaviy forumi ayni yoʻnalishdagi 
hamkorlikni rivojlantirish uchun samarali 
platformaga aylandi.

Ozarbayjon qardosh Oʻzbekiston 
bilan iqtisodiyotning barcha tarmoqlarida 
hamkorlikni yanada kengaytirishdan 
manfaatdor. Buning uchun yuksak siyosiy 
iroda va ulkan salohiyat mavjud. Bugungi 
kunga qadar iqtisodiy aloqalarni yanada 
kengaytirish uchun ishonchli huquqiy asos 
yaratgan 200 ga yaqin hujjat imzolangan. 
Ozarbayjon bundan keyin ham ikki tomon 
manfaatlariga mos keladigan, xalqlarimiz 
oʻrtasidagi doʻstlik va sheriklikni 
mustahkamlashga xizmat qiladigan 
hamkorlikni qoʻllab-quvvatlaydi.

—  Transport, logistika va energetika 
sohalarida ikki tomonlama hamkorlikning 
qanday istiqbollarini koʻryapsiz?

— Mamlakatlarimiz oʻrtasidagi 
hamkorlikning asosiy yoʻnalishlaridan 
biri diversifikatsiyalangan transport-
logistika infratuzilmasini yaratish va tranzit 
imkoniyatini kengaytirishdir. Bu borada 
mamlakatlarimizning “Oʻrta yoʻlak” xalqaro 
transport yoʻlagidagi ishtiroki alohida 
ahamiyatga ega. Bu jarayonda Ozarbayjon 
Oʻzbekiston va Markaziy Osiyo mamlakatlari 
uchun muhim tranzit davlat hisoblanadi. 
Soʻnggi yillarda ushbu yoʻlak orqali eksport 
imkoniyati va tashuv salmogʻini oshirish 
masalasi alohida strategik ahamiyat kasb 
etmoqda.

2024-yil mamlakatlarimiz oʻrtasidagi 
tranzit tashuv 2023-yilga nisbatan 18 foizdan 
koʻproq oshib, 1 million 300 ming tonnadan 
ortdi. 2025-yilning toʻqqiz oyidayoq 
bu koʻrsatkich qariyb 1 million tonnaga 
yetib, transport almashinuvi jadal oʻsib 
borayotganini koʻrsatdi.

Ozarbayjonda yaratilgan zamonaviy 
transport infratuzilmasi, jumladan, savdo 
floti, yaqin yillarda quvvati 25 million 
tonnaga yetadigan “Alat” xalqaro savdo 
porti, Boku — Tbilisi — Qars temir yoʻli, 
shuningdek, mamlakatning toʻqqiz xalqaro 
aeroporti global transport va logistika markazi 
sifatidagi oʻrnimizni mustahkamlovchi 
omillardir. Bundan tashqari, Zangezur yoʻlagi 
ochilishi ham Markaziy Osiyoning barcha 
mamlakatlariga foyda keltiradi.

Shaharlarimiz oʻrtasidagi aviaparvozlar 
muhim ahamiyatga ega. “AZAL” 
aviakompaniyasi haftasiga Boku — Toshkent 
— Boku yoʻnalishida 7 marta, Boku 
— Samarqand — Boku hamda Boku — 
Urganch —Boku yoʻnalishlarida 2 martadan 
yoʻlovchi reyslarini amalga oshirmoqda. Oʻz 
navbatida, bir haftada “Uzbekistan Airways” 
aviakompaniyasi samolyotlari Toshkent — 

Boku — Toshkent yoʻnalishi boʻylab 3 marta, 
“Centrum” kompaniyasi uchoqlari esa 2 marta 
uchyapti.

Energetika sohasidagi hamkorlik va 
“yashil” energetikani rivojlantirish ham 
ustuvor yoʻnalishlar boʻlib qolmoqda. 
“SOCAR” Oʻzbekistonga Ozarbayjon neft 
va neft-kimyo mahsulotlari eksport qiladi. 
2016-yildan buyon “Ozlitineftgaz” instituti 
va “SOCAR NIPI Neftegaz” negizida tashkil 
etilgan “Neftegaztexnologiya” qoʻshma 
korxonasi muvaffaqiyatli faoliyat yuritmoqda.

2024-yil Ozarbayjon, Qozogʻiston 
va Oʻzbekiston energetika tizimlarini 
integratsiyalash va qayta tiklanadigan energiya 
manbalarini rivojlantirishga qaratilgan 
qator strategik bitim va memorandumlarni 
imzoladi. Bu mintaqani barqaror rivojlantirish 
va energetika sohasidagi hamkorlikni 
mustahkamlash uchun yangi istiqbollar ochadi.

— Ozarbayjon va Oʻzbekistonning 
madaniy-gumanitar sohadagi hamkorligi 
haqida nima deya olasiz?

— Madaniy-gumanitar hamkorlik 
mamlakatlarimiz oʻrtasidagi doʻstlik va 
qardoshlikni mustahkamlash, xalqlar oʻrtasidagi 
toʻgʻridan toʻgʻri muloqotni kengaytirishda 
muhim rol oʻynaydi. Biz umumiy tarixiy-
madaniy qadriyatlarni asrab-avaylash yoʻlida 
birga odimlab, barcha darajalarda yaqin 
hamkorlikni davom ettiryapmiz.

Xususan, 2023-yil Ozarbayjonda 
Oʻzbekiston madaniyati kunlari, 2024-
yil Oʻzbekiston fan va madaniyat kunlari 
oʻtkazildi. Shu yil Oʻzbekistonda Ozarbayjon 
madaniyati kunlari, Xiva shahrida “Shusha 
kunlari” tashkil etildi. Ushbu tadbirlar 
xalqlarimizning boy madaniy merosini 
namoyon etish, oʻzaro hamjihatlikni 
mustahkamlash va bir-birimizning maʼnaviy 
olamimizni boyitishga boʻlgan yakdil 
intilishni aks ettiradi.

Mamlakatlarimiz hududlari oʻrtasidagi 
hamkorlikni rivojlantirishga ham alohida 

eʼtibor qaratilmoqda. Ismoilli — Rishton, 
Shusha — Xiva, Lankaran — Buxoro, Sheki 
— Qoʻqon, Bilasuvar — Termiz, Mingachevir 
— Namangan, Fuzuliy — Guliston, Quba — 
Jizzax, Beylagan — Shahrisabz shaharlari 
oʻrtasida birodarlik va sheriklik aloqalari 
oʻrnatildi. Hududlararo aloqalar faollashuvi 
xalqlarni yaqinlashtirish, tajriba almashish 
va hamkorlikning madaniy-gumanitar kun 
tartibini boyitishga xizmat qilmoqda.

Mamlakatlarimiz oʻrtasidagi doʻstlikning 
ramziy ifodasi sifatida madaniy ahamiyatga 
ega obyektlar mavjud: Toshkentda Haydar 
Aliyev maydoni bor. Shu yil iyul oyida 
Bokuda “Oʻzbekiston” bogʻiga tamal toshi 
qoʻyildi.

Fursatdan foydalanib, Ozarbayjon 
xalqining umummilliy yetakchisi Haydar 
Aliyev xotirasiga koʻrsatilayotgan ehtirom, 
chin birodarlik munosabati uchun Oʻzbekiston 
rahbariyati va butun qardosh oʻzbek xalqiga 
minnatdorlik bildirmoqchiman.

Sport sohasidagi hamkorlikda ham yaxshi 
natijalarga erishilmoqda. Ikki davlatning 
birgalikdagi saʼy-harakatlari natijasida FIFA 
Ijroiya qoʻmitasi 2027-yil boʻlib oʻtadigan 
U-20 Jahon chempionati final bosqichini 
Ozarbayjon va Oʻzbekistonda oʻtkazish 
toʻgʻrisida qaror qabul qildi. Bu Yevropa 
va Osiyoni birlashtiradigan umumiy tarixiy 
yutugʻimizdir.

Ommaviy axborot vositalari va nodavlat 
tashkilotlar oʻrtasidagi hamkorlik ham samarali 
rivojlanmoqda. 2024-yil 23-25-sentabr 
kunlari Toshkentda birinchi Oʻzbekiston 
— Ozarbayjon mediaforumi, joriy yil 
29-sentabrda Bokuda ikkinchi Ozarbayjon — 
Oʻzbekiston mediaforumi boʻlib oʻtdi. Bundan 
tashqari, 2024-yil dekabr oyida Toshkentda 
ilk bor Oʻzbekiston va Ozarbayjon nodavlat 
tashkilotlari forumi tashkil etildi.

Mazkur tadbirlar va amalga oshirilgan 
loyihalarning barchasi Ozarbayjon va 
Oʻzbekistonning madaniy-gumanitar 
sohadagi mustahkam qardoshlik aloqalarini 
yaqqol namoyon etib, xalqlarimiz oʻrtasidagi 
doʻstlikni mustahkamlash, maʼnaviy va 
madaniy hamkorlikni yanada rivojlantirishga 
xizmat qilmoqda.

— Janob Prezident, ushbu mazmunli 
suhbat uchun tigʻiz ish jadvalingizdan vaqt 
ajratganingiz uchun rahmat.

— Oʻzbek xalqining Ozarbayjon — 
Oʻzbekiston munosabatlari va umuman, 
mintaqada roʻy berayotgan jarayonlarga 
qiziqishi tobora ortib borayotgani menga katta 
mamnuniyat bagʻishlaydi. Asrlar davomida 
qardosh xalqlarimiz va mamlakatlarimizni 
bogʻlab kelgan doʻstlik va hamkorlik rishtalari 
bardavom boʻlsin.

OʻzA

Ikki mamlakat mustaqilligining dastlabki 
yillaridan boshlab oʻzaro hurmat, yaxshi 
qoʻshnichilik va umumiy strategik manfaatlarga 
asoslangan mustahkam aloqalar shakllandi. 
Oʻzbekiston va Qozogʻiston oʻrtasida diplomatik 
munosabatlar esa 1992-yil 23-noyabrda oʻrnatildi.

Soʻnggi yillarda amalga oshirilgan 
oliy darajadagi tashriflar ikki tomonlama 
munosabatlar tarixida juda muhim voqealarga 
aylandi. Masalan, 2017-yil 22-23-mart kunlari 
Oʻzbekiston Prezidenti Shavkat Mirziyoyevning 
Qozogʻistonga davlat tashrifi mamlakatlarimiz 
oʻrtasidagi munosabatlarda mutlaqo yangi, sifat 
jihatdan yuqori bosqichni boshlab berdi.

Bunga javoban, Qozogʻiston Prezidenti 
Qosim-Jomart Toqayev 2019-yil 14-15-aprel 
kunlari Oʻzbekistonga davlat tashrifi bilan keldi. 
Keyingi yillarda davlat rahbarlari bir necha bor 
uchrashdilar. Xususan, Oʻzbekiston Prezidenti 
2021-yil 5-6-dekabr kunlari Ostonaga tashrif 
buyurdi. Qozogʻiston Prezidenti esa 2022-yil 
21-22-dekabr kunlari tashrif bilan Toshkentda 
boʻldi. Oʻzbekiston Prezidenti 2024-yil 
7-9-avgust kunlari Qozogʻistonga navbatdagi 
davlat tashrifini amalga oshirdi.

Bundan tashqari, ikki davlat rahbarlari 2023-
yil 3-martda Chimkentda, 2024-yil 5-aprelda 
Xivada va shu yil 29-martda Olmaotada 
uchrashdilar.

2025-yilning oʻtgan davri ham ikki tomon 
uchun samarali boʻldi. Qozogʻiston Prezidenti 
2025-yil 3-4-aprel kunlari “Markaziy Osiyo 
— Yevropa Ittifoqi” sammitida ishtirok etish 
uchun Samarqandga tashrif buyurdi, Oʻzbekiston 
Prezidenti esa may va iyun oylarida “Markaziy 
Osiyo — Italiya” va “Markaziy Osiyo — Xitoy” 
sammitlarida ishtirok etish uchun ikki marta 
Ostonaga tashrif buyurdi.

2018-yilda Oʻzbekiston Prezidenti 
Shavkat Mirziyoyev tashabbusi bilan 
tashkil etilgan Markaziy Osiyo davlatlari 
rahbarlarining Maslahat uchrashuvlari 
mexanizmi alohida ahamiyatga ega. 
Ushbu platforma mintaqaviy siyosatni 
muvofiqlashtirish uchun noyob maydonga 
aylandi. Bu orqali Oʻzbekiston va 
Qozogʻiston Markaziy Osiyoda barqarorlik 
va barqaror rivojlanishni taʼminlashga 
yagona yondashuvni namoyish etayotir. 

Mintaqaviy tashabbuslarni birgalikda amalga 
oshirish oʻzaro ishonchni mustahkamlashga, 
iqtisodiy va transport aloqalarining 
samaradorligini oshirishga hamda gumanitar 
aloqalarni chuqurlashtirishga yordam beradi.

Tashqi ishlar vazirliklari oʻrtasidagi faol 
hamkorlik siyosiy muloqotni mustahkamlashning 
muhim vositasidir. Oʻzbekiston va Qozogʻiston 

O‘ZBEKISTON — QOZOG‘ISTON: YANGI DAVRDA BIRODARLIK, 
O‘ZARO HURMAT, STRATEGIK SHERIKLIK VA HAMDO‘STLIK

Qozogʻiston Prezidenti Qosim-Jomart Toqayev 14-16-noyabr kunlari davlat tashrifi bilan Oʻzbekistonda boʻladi.
tashqi siyosat idoralari muntazam ravishda 
BMT, MDH, SHHT, IHT, TDT va boshqa koʻp 
tomonlama tashkilotlar doirasidagi hamkorlikni 
oʻz ichiga olgan ikki tomonlama va mintaqaviy 
masalalar boʻyicha siyosiy maslahatlashuvlar 
oʻtkazib turadi.

2023-2025-yillarda Toshkent va Ostona 
shaharlarida ikki mamlakat tashqi siyosat 
idoralari oʻrtasida muntazam maslahatlashuvlar 
boʻlib oʻtdi. Ularda tomonlar hamkorlikni 
chuqurlashtirish istiqbollari, mintaqaviy 
xavfsizlik va iqtisodiy loyihalarni jadallashtirish 
masalalarini muhokama qildi.

1997-yildan buyon Oʻzbekiston va 
Qozogʻiston oʻrtasida Ikki tomonlama 
hamkorlik boʻyicha qoʻshma hukumatlararo 

komissiya faoliyat yuritmoqda. 2019-yildan 
buyon unga ikki mamlakat Bosh vazirlari 
hamraislik qilib kelmoqda. Xalqaro hamkorlik 
kengashining eng soʻnggi, 22-yigʻilishi 2025-
yil 22-23-oktabr kunlari Xiva shahrida boʻlib 
oʻtdi.

2021-yildan buyon Bosh vazirlar ishtirokida 17 
ta tadbir, jumladan, oʻzaro tashriflar, shuningdek, 
Oʻzbekiston tomoni YOII yigʻilishlari va yillik 
“Raqamli Olmaota” forumlarida qatnashdi.

Bundan tashqari, 2018-yilda hududlararo 
hamkorlik mexanizmi — Oʻzbekiston va 
Qozogʻiston hududlararo forumi ishga tushirildi. 
Toʻrtinchi forum 2024-yil 20-21-oktabr 
kunlari Samarqandda oʻtkazildi, beshinchisi 
esa 2026-yilda Qozogʻistonda oʻtkazilishi 
rejalashtirilgan.

Parlamentlararo hamkorlik siyosiy 
muloqotning muhim tarkibiy qismidir. 
Oʻzbekiston Prezidentining 2017-yil mart 
oyida Qozogʻistonga davlat tashrifi davomida 
ikki mamlakat Senatlari oʻrtasida Hamkorlik 
memorandumi imzolandi. 2018-yil 26-noyabrda 
Oʻzbekiston Oliy Majlisi Qonunchilik palatasi va 

Qozogʻiston Parlamenti Majlisi oʻrtasida xuddi 
shunday hujjat imzolandi.

2020-yilda Oʻzbekistonda Qozogʻiston 
Parlamenti bilan hamkorlik boʻyicha komissiya 
tuzildi. Qayd etish joizki, Qozogʻiston 
parlamentining ikkala palatasida ham oʻzaro 
hamkorlik guruhlari faoliyat yuritmoqda.

2022-yilda Oliy Majlis Qonunchilik 
palatasi Spikeri Nuriddin Ismoilovning 
Qozogʻistonga tashrifi davomida tomonlar 
Parlamentlararo hamkorlik kengashini tuzish 
toʻgʻrisidagi bitimni imzoladilar. Shundan 
buyon qoʻshma uchrashuvlar, delegatsiyalar 
almashinuvi va xalqaro parlament forumlarida 
ishtirok etish muntazam ravishda oʻtkazib 
kelinmoqda.

2025-yil 7-aprelda Qozogʻiston Parlamenti 
Majlisi raisi Erlan Koshanov Parlamentlararo 
ittifoqning 150-Assambleyasida ishtirok etish 
uchun Toshkentga tashrif buyurdi va Prezident 
Shavkat Mirziyoyev tomonidan qabul qilindi.

Joriy yil 18-19-avgust kunlari Oliy Majlis 
Senati raisi Tanzila Norboyeva rasmiy tashrif 
bilan Qozogʻistonga bordi va Prezident Qosim-
Jomart Toqayev tomonidan qabul qilindi. 
Shuningdek, Qozogʻiston parlamentining ikkala 
palatasi rahbarlari bilan uchrashdi hamda Ilmiy va 
ijodiy ziyolilarning birinchi forumida qatnashdi.

Muntazam parlamentlararo aloqalar nafaqat 
siyosiy ishonchni mustahkamlaydi, balki iqtisodiy, 
ijtimoiy va ekologik rivojlanishga qaratilgan 
qonunchilik tashabbuslarini muvofiqlashtirishni 
ham taʼminlaydi.

Qozogʻiston Oʻzbekistonning uchta eng 
yirik tashqi savdo sheriklaridan biri hisoblanadi. 
2024-yilda Oʻzbekistonning Qozogʻiston 
mintaqaviy savdo aylanmasidagi ulushi 55,8 
foizni tashkil etdi.

2022-yilda ikki mamlakat Bosh vazirlari 
oʻrinbosarlari raisligida Qoʻshma loyihalarni 

monitoring qilish va import oʻrnini bosish 
boʻyicha hukumatlararo ishchi guruhi tuzildi.

Madaniy va gumanitar sohalardagi hamkorlik 
1994-yil 10-yanvardagi hukumatlararo kelishuvga 
asoslanadi. Soʻnggi yillarda madaniy aloqalarni 
mustahkamlash uchun oʻnlab tadbirlar, jumladan, 
koʻrgazmalar, festivallar, gastrol safarlari va 
forumlar tashkil etildi.

2023-yilda Samarqand va Buxoroda 
Qozogʻiston madaniyati kunlari, 2024-yilda esa 
Ostona va Olmaotada Oʻzbekiston madaniyati 
kunlari boʻlib oʻtdi.

Turizm sohasidagi sheriklikka alohida eʼtibor 
qaratilmoqda. Oʻzbekiston va Qozogʻiston Buyuk 
ipak yoʻli boʻylab sayyohlik yoʻnalishlarini 
birgalikda targʻib qilmoqda. Bu esa madaniy 
almashinuvni osonlashtiradi, xorijiy sayyohlarni 
jalb qiladi va yangi ish oʻrinlarini yaratyapti. 
Shuningdek, ziyorat turizmi faol rivojlanmoqda, 
ikki mamlakat fuqarolari va xorijiy mehmonlar 
uchun qoʻshma turpaketlari tashkil etilmoqda.

Taʼlim va fan sohasidagi yaqin sheriklik 
gumanitar aloqalarni rivojlantirishda muhim 
rol oʻynaydi. Universitetlar oʻrtasida akademik 
almashinuv kengayib bormoqda va ikki 
tomonlama diplom berish dasturlari doirasida 
tahsil olayotgan talabalar soni ortib bormoqda. 
Qozogʻistonda Oʻzbekiston universitetlarining 
filiallari, Oʻzbekistonda esa Qozogʻiston oliy 
taʼlim muassasalarining filiallari muvaffaqiyatli 
faoliyat yuritmoqda.

Davlat rahbarlari tomonidan ilgari surilgan 
tashabbuslar aloqalarni yanada mustahkamlash 
va uzoq muddatli loyihalarni amalga oshirish 
uchun mustahkam poydevor yaratmoqda. Ikki 
mamlakatning mintaqaviy va xalqaro formatlarda 
— Markaziy Osiyo rahbarlarining Maslahat 
uchrashuvlari, SHHT, MDH, IHT va boshqa 
tashkilotlar doirasidagi ishtiroki mintaqada 
taraqqiyot, xavfsizlik va barqaror rivojlanishni 
taʼminlashdagi rolini kuchaytiradi.

Bugungi kunda Oʻzbekiston — Qozogʻiston 
munosabatlari oʻzaro hamkorlikning yangi 
darajasiga koʻtarilmoqda. Bu Markaziy 
Osiyoning qardosh xalqlari ittifoqi kuchli 
salohiyatga ega ekanligini va butun mintaqa 
uchun tayanch boʻlib xizmat qilishini tasdiqlaydi. 
Shu nuqtayi nazardan, Qozogʻiston Prezidenti 
Qosim-Jomart Toqayevning Oʻzbekistonga 
boʻlajak tashrifi yaxshi qoʻshnichilik 
munosabatlari tarixida yangi sahifa ochadi va 
ikki mamlakatning birgalikdagi saʼy-harakatlari 
Markaziy Osiyo mintaqasini tinchlik, barqaror 
rivojlanish va farovonlik makoniga aylantirishga 
hissa qoʻshadi.

“Dunyo” AA

TOSHKENT MA’NAVIY MAYDONI 
MARKAZIY OSIYO VA 

OZARBAYJONNI BIRLASHTIRDI
Dastlab Oʻzbekiston Respublikasi 

Prezidenti Shavkat Mirziyoyevning 
anjuman ishtirokchilariga yoʻllagan tabrigini 
Prezident maslahatchisi Ruslanbek Davletov 
oʻqib eshittirdi.

Aytish joiz, mazkur forum xalqaro 
tashkilotlar, diplomatik korpus, ilmiy va 
madaniy muassasalar vakillari, shuningdek, 
Markaziy Osiyo mamlakatlari hamda 
Ozarbayjondan kelgan olimlar, sanʼat 
arboblarini birlashtirdi.

Tadbirdan koʻzlangan asosiy maqsad 
mintaqa xalqlari maʼnaviy va ilmiy merosini 
birlik, hamkorlik, barqaror taraqqiyot asosi 
sifatida tahlil qilishdir. Shuningdek, bir 
necha kun davomida davlatlarning umumiy 
madaniy merosni asrash, oʻrganish va 
targʻib etishga qoʻshayotgan hissasi, ilm-
fan, taʼlim va madaniyatlararo muloqotni 
rivojlantirishga qaratilgan xalqaro 
tashabbuslarga alohida eʼtibor qaratiladi.

Kongress aynan Oʻzbekistondagi Islom 
sivilizatsiyasi markazida oʻtkazilishi 
ramziy ahamiyatga ega. Bu noyob majmua 
mintaqaning uch ming yillik tarixi, 
Renessans davrlari va Yangi Oʻzbekiston 
taraqqiyoti jarayonini mujassam etgan. 
Majmua sivilizatsiya merosini oʻrganish, 
yoshlarni tarbiyalash va xalqaro madaniy 
hamkorlikni mustahkamlash maydoni boʻlib 
xizmat qilmoqda.

— Oʻzbekistonning madaniy boyliklari 
— butun insoniyat mulki, — deydi Islom 
sivilizatsiyasi markazi direktori Firdavs 
Abduxoliqov OʻzA muxbiriga bergan 
intervyusida. — Biz, tadbir qatnashchilari 
nafaqat oʻlkamiz, balki butun Markaziy 
Osiyo va Ozarbayjon madaniy merosi haqida, 
buyuk ajdodlarimiz jahon sivilizatsiyasi 

rivojiga qanday hissa qoʻshgani xususida 
gaplashamiz. Ushbu markazni barpo etishda 
dunyoning qariyb 40 mamlakatidan kelgan 
olimlar ishladi. Bu 800 loyihani amalga 
oshirgan bir yarim mingga yaqin olim, 
degani. Bundan tashqari, quruvchi, meʼmor, 
dizaynerlar mehnatini ham eʼtirof etamiz.

Anjuman avvalida markaz muzeyi bilan 
tanishgan mehmonlarga majmua haqidagi 
hujjatli film namoyish etildi. Shundan 
soʻng tadbir Markaziy Osiyo va Ozarbayjon 
Madaniyat vazirliklari, Fanlar akademiyalari, 
din sohasi vakillari, milliy muzeylar va 
kutubxonalar, kino agentliklari, Badiiy 
akademiyalar, Yozuvchilar uyushmalari 
va Yoshlar ishlari agentliklari rahbarlari 
ishtirokidagi shoʻba yigʻilishlari bilan davom 
etdi.

— Bilasizmi, islom sivilizatsiyasi 
shunchalik boyki, bu ilmni toʻliq qamrab 
olish, tasvirlashning imkoni yoʻqdek, — 
dedi Ozarbayjon madaniyat vaziri Odil 
Karimli. — Islom tarixi bilan bogʻliq muhim 
voqealarni batafsil ifodalash uchun mislsiz 
kuch, imkoniyat va saʼy-harakat kerak. 
Binobarin, ushbu markaz yoʻlaklari boʻylab 
sayr qilarkanmiz, bu maskanda ulkan 
ishlar qilinganiga guvoh boʻldik. Ushbu 
markaz nafaqat mintaqa, balki butun jahon 
hamjamiyati uchun foydali deb oʻylayman.

Boʻlajak muhokama, munozaralar 
Markaziy Osiyo va Ozarbayjon xalqlari 
oʻrtasida maʼnaviy hamkorlikning yangi 
sahifasini ochadi. Taklif etilgan gʻoya va 
tashabbuslar barqaror taraqqiyot, oʻzaro 
hurmat va maʼnaviy yuksalish uchun asos 
boʻlib xizmat qilishi shubhasiz.

Oʻtkir ALIMOV, 
OʻzA muxbiri

Hozir Markaziy Osiyoda mana shunday yaxshi 
qoʻshnichilik, doʻstlik-birodarlik, ahillik rishtalari 
har qachongidan ham mustahkamlangan palla.

Davlatimiz rahbarining “Markaziy Osiyo yangi 
davr ostonasida” sarlavhali maqolasida shu jihatga 
urgʻu berildi. Maqoladagi “Qoʻshnichilik — xavf 
emas, imkoniyat, bir tarafning muvaffaqiyati — 
barchaning yutugʻi” degan fikr barchaning hayotiy 
shioriga aylanmoqda. 

Darhaqiqat, bugun xoh u Oʻzbekiston yoki 
Qozogʻiston boʻlsin, Qirgʻiziston, Turkmaniston 
yoxud Tojikiston boʻlsin, mintaqa davlatlari 
ijtimoiy-siyosiy, iqtisodiy, madaniy-maʼrifiy, sport 
yoʻnalishida erishayotgan muvaffaqiyatga butun 
Markaziy Osiyo xalqi, umummintaqa yutugʻi 
sifatida qaramoqda. 

Keyingi yillarda doʻstona qoʻshnichilik 
munosabatlarini yanada mustahkamlashga 
qaratilgan oqilona siyosat mintaqa xalqlarini 
hamjihat, bir tanu bir jon boʻlib taraqqiyot 
sari ilgʻor qadamlar bilan odimlashiga zamin 
hozirlamoqda. 

Ilgari, afsuski, mintaqa mamlakatlari oʻrtasida 
dushmanlik kayfiyati, boshboshdoqlik, “nega ular, 
biz emas” degan illat bor edi. Bu esa, ayniqsa, 
chegara hududlar, davlatlarning anklav, eksklav 

Ha, yaqin-yaqingacha ham vaziyat shunday 
ediki, bu — bir-birini ming yillik urf-odat 
va qadriyatlar bogʻlagan xalqlarimiz qavm-
qarindoshligi, ildizi bir daraxtning shoxlari 
kabi birlashib ketgan ogʻa-inilar, quda-
andalar bordi-keldisiga gʻov, mintaqa umumiy 
taraqqiyotiga tushov edi.

Oʻzimdan misol, qoʻshni Turkmaniston va 
Qozogʻistonda yashayotgan qarindoshlarimiz 
bor. Ammo oʻsha chegaralar yopiq paytlarda 
ular bilan aloqalarimiz uzildi. Nainki men, 
balki biz kabi millionlab qiz uzatib, kelin olgan 
qudalar, yaqin qarindoshlar oʻsha davrda bir-
birining maʼrakasiga ham bora olmadi.

Bugun Prezidentimizning olisni koʻra 
biladigan, ortga qaytmas tanlovi asosida kuchli, 
barqaror va farovon mintaqa — Yangi Markaziy 
Osiyoning mustahkam poydevori yaratilyapti.

Mintaqamizda kechayotgan 
jarayonlarning ishtirokchisi 
sifatida qardosh qoʻshni 
davlatlar bilan aloqalar 
kun sayin mustahkamlanib 
borayotganidan boshimiz 
koʻkka yetyapti. Soʻnggi  
7-8 yildagi tinimsiz 
harakatlar tufayli 
chegaralar ochilib, 
qadimiy rishtalar qayta 
bogʻlanmoqda. 

Ilm-fan sohasi vakili sifatida toʻliq ishonch 
bilan ayta olaman: ushbu gʻoyalar Markaziy 
Osiyodagi Uygʻonish davrining tamal toshi 
vazifasini oʻtagay. Oʻylab koʻring, yillar 
davomida oʻrtamizda toʻplanib qolgan sovuq 
ishonchsizlik muzlari erib ketdi! Bu haqiqiy 
moʻjiza emasmi?! Prezidentimiz toʻgʻri 
taʼkidlaganidek, bugungi iliq qoʻshnichilik 
oʻz-oʻzidan paydo boʻlib qolgan jarayon 
emas. Bu uzoqni koʻzlab, tinimsiz qilingan 
mehnat va oqilona diplomatiya mevasidir. 
Ayniqsa, bir paytlar nizo oʻchogʻi boʻlgan 
chegaralarning bugun doʻstlik koʻprigiga 
aylangani xalqlarimiz hayotidagi eng katta 
tarixiy burilish boʻldi.

Jumladan, “Markaziy Osiyo dunyon-
ing eng yosh mintaqalaridan biri — ahol-
ining oʻrtacha yoshi atigi 29 yosh” ekani 
qayd etildi. Bu oddiy statistika emas, bu 
— shu yurtning eng katta umidi aynan biz 
ekanimizni eslatadigan gap. Unda mint-
aqa qaysi tomonga yurayotgani, qanday 
yoʻl tanlayotgani, kimga tayanayotgani 
— bularning barchasi yosh avlod bilan 
bogʻliq ekaniga ishora bordek tuyuldi. Shu 
maʼnoda, davlatimiz rahbarining mint-

“Mintaqaviy hamkorlik borasida 
boshlangan yangi bosqichning eng muhim 
yutuqlaridan biri — chegara masalalari 
uzil-kesil hal etilganidir. Yaqin-yaqingacha 
imkonsiz tuyulgan bu muammoning yechimi 
bugun real holatga, bir paytlar bizni ajratib 
turgan chegaralar esa doʻstlik va hamkorlik 
koʻprigiga aylandi. 2025-yil mart oyida 
Oʻzbekiston, Qirgʻiziston va Tojikiston 

Markaziy Osiyo ruhi

CHEGARALAR  DO‘STLIK 
KO‘PRIGIGA  AYLANDI

QADIMIY 
RISHTALAR  BOG‘LANDIPrezidentimizning “Yangi Oʻzbekiston” gazetasida chop etilgan 

“Markaziy Osiyo yangi davr ostonasida” sarlavhali maqolasini 
mutolaa qilar ekanman, ochigʻi, qalbimda 

cheksiz hayajon va gʻururni his qildim. Bu shunchaki siyosiy 
tahlilning oʻzigina emas. Yoʻq! Bu qardosh xalqlarning asrlab kutgan 

orzulari, bugungi yorugʻ kunlari va buyuk kelajagining nizomi, 
desam adashmayman. Uning har bir satrida mintaqamiz taqdiriga 
boʻlgan chuqur kuyinchaklik va qatʼiy iroda manaman deb turibdi.

Shuhrat SIROJIDDINOV, 
akademik

Suv va energetika masalalarida ham eski 
qarashlar sindirildi. Endi har kim oʻz koʻrpasini 
oʻziga tortmayapti. Qambarota GESi kabi 
ulkan loyihalar birgalikda qurilayotgani bunga 
yaqqol misol! Bu faqat iqtisodiy foyda degani 
emas, bu “bizning taqdirimiz bir, suvimiz ham, 
nonimiz ham bir” degan ulugʻvor haqiqatning 
tan olinishidir.

Davlatimiz rahbari “Markaziy Osiyo plyus” 
formatlariga urgʻu berib, juda toʻgʻri taʼkidladi: 
biz endi dunyo siyosatining chetdagi tomoshabini 
emasmiz! Bugun Markaziy Osiyo oʻz soʻzi, oʻz 
oʻrni va qatʼiy pozitsiyasiga ega boʻlgan qudratli 
kuchga aylanmoqda. Dunyo notinch boʻlib 
turgan bir paytda bizning birlashib, yagona 
mushtum boʻlishimiz tinchligimizning eng 
ishonchli kafolatidir.

Yana bir ogʻriqli va muhim nuqta bu — 
yoshlar. Mintaqamiz aholisi oʻsib bormoqda 
va uning katta qismi aziz yoshlarimiz. Bu biz 
uchun ham bitmas-tuganmas imkoniyat, ham 
katta masʼuliyatdir. Maqoladagi “mintaqaviy 
oʻzlikni anglash” gʻoyasi tomirlarimizdagi qonni 
joʻshtirib, bizni yanada birlashtirishi aniq. Biz, 
ilm-fan, ijod vakillari, bu strategik yoʻlni nafaqat 
qoʻllab-quvvatlaymiz, balki yoshlarimizni 
shu umumiy qadriyatlar, shu birlik ruhi bilan 
tarbiyalash uchun bor kuchimizni berishga 
tayyormiz.

Bir soʻz bilan aytganda, Prezidentimizning 
ushbu maqolasi siyosiy tafakkurimizda oʻziga 
xos yangi sahifa ochdi. Undagi bunyodkorlik 
ruhi va kelajakka yuksak ishonch har bir 
vatandoshimizning yuragiga yetib borishi 
shubhasiz.

Chunki yangi Markaziy Osiyo — bizning 
umumiy uyimiz. Uning tinchligi va farovonligi 
esa barchamizning eng oliy maqsadimizdir!

Bir necha kundan buyon Xitoyda xizmat safaridaman. Oʻzga mamlakatda 
boʻlsam-da, har kuni internet orqali yurtimizdagi yangiliklarni muntazam 

kuzatib boryapman. Bugun ertalab internet nashrlarida davlatimiz 
rahbarining “Markaziy Osiyo yangi davr ostonasida” sarlavhali 

maqolasiga koʻzim tushdi. Bir chekkada oʻtirib, maqolani boshidan 
oxirigacha katta qiziqish bilan oʻqib chiqdim.

Ikromxon NAJMIDDINOV,
Senat aʼzosi, “Nuroniy” 
jamgʻarmasi Namangan viloyati 
boʻlimi raisi  

oʻrtasida uch davlatning chegaralari 
tutashgan nuqta toʻgʻrisidagi shartnoma va 
Xoʻjand deklaratsiyasining imzolangani 
tarixiy ahamiyatga molik hodisadir. Buni 
haqli ravishda olamshumul  voqea deb atash 
mumkin”.

Maqoladagi ushbu jumlalarni 
oʻqiyapman-u, yaqin oʻtmishdagi yillar va 
voqealar koʻz oʻngimda gavdalandi. Ming 
yillardan buyon qardosh xalqlarimiz ahil-
inoq yashab, yaxshi kunida ham, yomon 
kunida ham bir-birining yonida turgan. Qiz 
berib, qiz chiqarib, quda-anda boʻlishgan. 
Qardoshlik qarindoshlik rishtalari bilan 
bogʻlanib ketgan. Oʻtgan asrning oxirgi oʻn 
yilligida chegaralarning taqa-taq yopilishi 
bilan oʻrtadagi bordi-keldilar toʻsatdan uzilib 
qoldi. Xalqlarimiz yillar mobaynida qatʼiy 
toʻsilgan chegaralar sabab sarson-sargardon 
boʻlgani ayni achchiq haqiqat. 

Namangan viloyati Qirgʻiziston bilan 
chegaradosh. Oʻsha yillardagi qiyinchiliklar 
jabrini qardosh qirgʻizlarga ogʻa-ini tutingan 
namanganliklar hali ham ogʻriq bilan eslaydi. 

Shukrki, Prezidentimizning siyosiy 
irodasi tufayli chegaralar ochildi, toʻsiqlar 
olib tashlandi. Taʼkidlanganidek, chegaralar 
endi tom maʼnoda muammo manbai emas, 
doʻstlik, qardoshlik va hamkorlik koʻprigiga 
aylandi.   

Prezidentimiz Shavkat Mirziyoyevning “Yangi 
Oʻzbekiston” gazetasida chop etilgan “Markaziy 
Osiyo yangi davr ostonasida” maqolasini oʻqib, 
toʻgʻrisi, juda taʼsirlandim. Yaqin oʻtmishdagi 

chegara bilan bogʻliq imkonsizdek koʻrinadigan 
muammoli holatlarni xotirlab, uning ogʻriqli 
azoblarini eslaganingda oʻzingni tutib tura 

olmas ekansan kishi.

Biybixan UTAMBETOVA,
Qoraqalpogʻiston Respublikasi 
Joʻqorgʻi Kengesi deputati

Mintaqa mamlakatlarining mustaqil 
rivojlanish tarixida ilk bor oʻzaro chegaralarning 
barchasi huquqiy jihatdan rasmiylashtirildi. 
Koʻp yillar davom etgan keskinlik, tortishuv, 
bahs-munozaralar manbai boʻlib kelgan 
masalaga nuqta qoʻyildi.

Joriy yil oktabrda boʻlib oʻtgan Fargʻona 
tinchlik forumi mamlakatlarimizning 
Fargʻona vodiysida tinchlik va totuvlikni 
mustahkamlashga oʻzaro intilishining yaqqol 
amaliy tasdigʻi boʻldi. 

Biz Amudaryoning eng quyida joylashgan 
Moʻynoq tumanida yashaymiz. Mintaqadagi 
keskin kelishmovchilik va ziddiyatlarga sabab 
boʻlgan suv muammosiga Prezidentimiz 
tashabbusi va qoʻshni davlatlar rahbarlarining 
xayrixohligi tufayli barham berilgani biz uchun 
juda muhim. Zero, bu Moʻynoq aholisining toza 
ichimlik suv bilan taʼminlanishi, ziroatchilik 
rivoji uchun juda ahamiyatli.

Shunday tashabbuslardan biri — 
Oʻzbekiston, Qozogʻiston va Qirgʻiziston 
oʻrtasida Qambarota GES-1 loyihasini 
birgalikda amalga oshirish toʻgʻrisidagi bitim 
mintaqaning suv-energetika resurslaridan 
birgalikda foydalanish amaliyotida yangi sahifa 
ochadi.

Ayniqsa, Turkmaniston bilan hukumatlararo 
bitim doirasida Amudaryo suvidan oqilona 
foydalanish boʻyicha kelishuvga erishilgani 
biz uchun alohida ahamiyatga ega. Bu suv 
resurslarini birgalikda boshqarish tizimini 
yaxshilab, ekologik muammolar xavfining 
kamayishiga xizmat qiladi.

Albatta, bu saʼy-harakatlarning barchasi 
oʻzaro manfaatdorlik va umumiy resurslarga 
adolatli yondashuvga asoslangan yangi 
hamkorlik ruhi negizida shakllanmoqda. 
Ogʻizbirchilik bilan mintaqani barcha uchun 
yagona tinchlik, farovonlik va taraqqiyot 
makoniga aylantirishga bel bogʻlangani 
80 milliondan ziyod nufusli qardosh va 
birodar xalqlarimiz qalbiga katta ishonch 
bagʻishlamoqda.

YAXSHI  QO‘SHNICHILIKNING  
MUKAMMAL  “YO‘L  XARITASI”

O‘ZLIGINI  TOPAYOTGAN  MINTAQA

Kuni kecha internetda doʻmbira chalib kuylayotgan qozoq yigitining 
qoʻshigʻini eshitib qoldim. Qoʻshiq soʻzlari: 
“Oltiningga tilakdosh boʻlib oʻtiribmiz, 
Uta Abeni qulatgan, 
Ingratib yigʻlatgan 
Keldiyorova Diyoradek botir qiz” kabi jumlalardan iborat. 
Bir yil oldin internetga joylangan bu qoʻshiqni avval hech eshitmagan 
ekanman. Bilishimcha, qoʻshiq Parij Olimpiadasida oʻzbek sportchilari 
erishgan tarixiy gʻalabalarga bagʻishlangan. Ochigʻi, bu ashulani 
tinglay turib, koʻzimga yosh keldi. Faxr-iftixor hissini tuydim. Soʻng 
bovurlarimizning qoʻshiq ostidagi izohlarda qoldirgan fikrlariga bir qur 
nazar tashladim. Ularning samimiy tabriklari, oʻzbek qizining yutugʻini 
oʻz yutuqlaridek qabul qilganini koʻrib karrasiga quvondim.

Sayyora FAYZIYEVA, 
Xalq deputatlari Toshkent viloyati 
kengashi raisi, “Fidokorona 
xizmatlari uchun” ordeni sohibi

hududlarida turli kelishmovchilik va muammolar 
yuzaga kelishiga sabab boʻlardi. Davlatimiz 
rahbari tashabbusi bilan chegara masalalari uzil-
kesil hal etilgani, xususan, joriy yil mart oyida 
Oʻzbekiston, Qirgʻiziston va Tojikiston oʻrtasida 
uch davlatning chegaralari tutashgan nuqta 
toʻgʻrisidagi shartnoma va Xoʻjand deklaratsiyasi 
imzolangani xalqlarimizning bir musht boʻlib 
yanada qattiqroq jipslashishiga zamin yaratdi.

Chegara masalalari hal qilinishi, suv-
energetika sohasidagi qoʻshma loyihalar, madaniy 
va gumanitar aloqalar kengayishi — bularning 
barchasi mintaqaviy hamkorlikning yangi 
bosqichi ekanini koʻrsatmoqda. Eng muhimi, 

bu jarayonni xalqlarimiz qoʻllab-quvvatlayapti, 
chunki ular totuvlik va hamjihatlik mevasini 
kundalik hayotida his etmoqda. Ilgari chegara 
atalgan sim toʻsiqli devorlar bugun doʻstlik 
koʻprigiga aylandi, ishonchsizlik oʻrnini ochiq 
muloqot, hamjihatlik va oʻzaro yordam tuygʻulari 
egalladi.

Mintaqa davlatlari nafaqat bir-birining 
yutugʻidan gʻurur tuyadi, balki boshiga 
tashvish tushganda qoʻlidan kelgancha yordam 
berishga harakat ham qilyapti. Jumladan, 
tabiiy ofatlar, talafotli suv toshqinlari, zilzila 
yoki boshqa favqulodda holatlarda bir-biriga 
koʻmak, insonparvarlik yordamini kanda 
qilmayapti.

Markaziy Osiyo tobora oʻzaro 
ishonch, yaxshi qoʻshnichilik 
va hamkorlik tuygʻulariga 
toʻlib borayotgan yagona 
makonga aylanmoqda. 
Biz endi bir-birimizning 
baxtimizga suyunar, 
dardimizga kuyunar, 
kelajagimizga esa birgalikda 
masʼul boʻlar darajaga 
yetdik.

Prezidentimiz maqolasi aynan shu umum
insoniy ruhni, birdamlik va yaxshi qoʻshnichilikni 
mustahkamlashga qaratilgan “yoʻl xaritasi”dir. 
Bu yoʻlning ravon boʻlishiga hissa qoʻshishimiz 
sharafli burchimizdir.

Qardosh xalqlarimiz oʻrtasidagi tinchlik, 
totuvlik va ahillik rishtalari abadiy boʻlsin. 
Farovon, barqaror va nurli yangi Markaziy 
Osiyoni birgalikda barpo etaylik.

Muxlisa MAMAJONOVA,
“El-yurt umidi” jamgʻarmasi stipendiati,
Zulfiya nomidagi davlat mukofoti sohibi

Prezidentimizning “Yangi Oʻzbekiston” 
gazetasida chop etilgan “Markaziy 
Osiyo yangi davr ostonasida” sarlavhali 
maqolasini oʻqib, shu yurt va shu 
mintaqaning ertangi kuni haqida yanada 
kengroq tasavvur hosil qildim. Eʼtiborimni 
tortgan ilk jihat matn ohangi odatda biz 
koʻnikib qolgan siyosiy matnlardagi kishini 
charchatadigan quruq uslubdan butunlay 
farq qilishi boʻldi. Aksincha, mintaqaning 
bugungi holati teran nigoh bilan ichdan 
kuzatilib, jarayon xalqona tilda, goʻzal bir shaklda ifoda etib berilgani 
koʻrinib turibdi. Har bir satrda hayotiylik bor, ayniqsa, yoshlar haqidagi 
fikrlar diqqatimni oʻziga tortdi.

aqada ilm-fan va innovatsiyalar boʻyicha 
qoʻshma tashabbuslar xususida bildirgan 
fikrlari biz, yoshlarni vatan oldidagi burch 
va  masʼuliyatimizni yana bir bor aniq his 
qilib, shu yoʻlda dadil qadam bosishga un-
dadi. Zero, bugun qoʻshni davlatlar bilan 
iliqlashgan munosabatlar, oʻqish va tajriba 
almashish imkoniyatlari, dunyo sari keng 
ochilayotgan yoʻllar — hamma-hammasi, 
birinchi navbatda, biz uchun yaratilayot-
gan imkoniyat maydonidir.

Maqolaning umumiy ruhi ham shuni 
koʻrsatadi: Markaziy Osiyoda devorlar emas, 
koʻpriklar qurilmoqda. Chegaralar yum-
shashi, transport aloqalari oshishi, savdo va 
hamkorlik kengayishi oddiy siyosiy jarayon 
boʻlibgina qolmay, ayni vaqtda oddiy odam-
lar hayotini eng sodda koʻrinishda yengil-
lashtirayotgan oʻzgarishlardir. Biz yosh 
avlod sifatida bunday oʻzgarishlarni birin-
chilardan boʻlib sezyapmiz, oʻz hayotimiz 
misolida his qilib turibmiz.

Maqolani oʻqib chiqarkanman, tafak-
kurimda yana bir fikr bulogʻi koʻz ochdi: 
mintaqa hozir oʻzining yangi oʻzligini top
yapti. Bu oʻzlik tarixdan, madaniy ildizlar-
dan kuch olgan holda shakllanyapti. Yaqin-
lik hissi endi faqat geografik joylashuvdan 
emas, balki umumiy manfaatlardan kelib 
chiqmoqda. Bu umumiylik yoshlarni ham 
bir-biriga yaqinlashtiradi. Bugun oʻzini qo-
zoq, qirgʻiz, tojik va turkman tengdoshlari 
bilan bemalol bir safda, yagona umumiy 
gʻoya atrofida tasavvur qila oladigan avlod 
ulgʻaymoqda. 

Bu — mintaqaning eng katta yutugʻi. 
Demak, Markaziy Osiyoda ayni kunda yan-
gicha kayfiyat hukmron va u real harakat-
lar, natijalar bilan oʻzini namoyon etmoqda. 
Hech ikkilanmay ayta olamizki, mazkur 
muvaffaqiyatlar ortida mintaqa davlatlari 
rahbarlarining tinimsiz saʼy-harakati, xusu-
san, Prezidentimiz fenomeni turgani shub-
hasiz.

USHBU MAQOLANI 
QORAQALPOQ TILIDA 
HAM O‘QISH UCHUN 
QR-KODNI SKANER 

QILING!

Kuch va imkoniyatlarimizni birlashtirib, umumiy vazifalarni hal etmoqdamiz, 
shuningdek, xalqaro hamjamiyatga tinch va bunyodkor hamkorlikning vaqt va hayot sinovidan 

oʻtgan — ishonch, yaxshi qoʻshnichilik va oʻzaro qoʻllab-quvvatlashga asoslangan oʻz modelimizni taklif 
etmoqdamiz. Va bugun Markaziy Osiyoni keng mintaqamizda yashayotgan barcha millat va xalqlar 

uchun yagona tinchlik, farovonlik va taraqqiyot makoniga aylantiradigan ushbu tarixiy surʼatni saqlab 
qolishimiz har qachongidan ham muhimdir.

Shavkat MIRZIYOYEV,
Oʻzbekiston Respublikasi Prezidenti

BUYUK  KELAJAK  NIZOMI

YANGI O‘ZBEKISTON

Ekspertlarning taʼkidlashicha, samarali 
transport tizimi bugungi raqobat kuchaygan 
sharoi tda iqt isodiy r ivoj lanishning 
muhim omilidir. Mintaqalararo savdo va 
integratsiya jarayoni kengayib borar ekan, 
transport infratuzilmasi davlatlar oʻrtasidagi 
hamkorlikning asosiy tayanchiga aylanmoqda.

Yevropa va Osiyo oʻrtasida joylashgan turkiy 
mamlakatlar bu jarayonda alohida oʻrin tutib, 
Turkiy davlatlar tashkiloti (TDT) doirasida 
yagona transport makonini shakllantirish yoʻlida 
faol hamkorlikni kuchaytirmoqda. Zero, Sharq va 
Gʻarb, Shimol va Janub oʻrtasidagi muhim savdo 
chorrahacida joylashgan mintaqa rivojlanish 
uchun ulkan salohiyatga ega. Tashkilotga aʼzo 
davlatlar aholisi 175 million kishini, hududi esa 
4,5 million kvadrat kilometrni tashkil etadi. 

Oʻzbekiston tashkilotga aʼzo boʻlgan kundan 
boshlab hamkor davlatlar amalga oshirayotgan 
muhim loyihalarga sherik boʻldi va aynan 
transport-logistika sohasidagi tashabbuslarni 
toʻliq qoʻllab-quvvatladi.

TDT doirasida bir qancha muhim transport 
yoʻnalishlari mavjud. Ular oʻzaro bogʻliqlik va 
iqtisodiy sheriklikni taʼminlaydi. Shu bilan birga, 
aynan Oʻrta yoʻlak tranzitni optimallashtirish va 
mintaqaviy hamkorlikni kuchaytirish boʻyicha 
katta imkoniyatlarga ega boʻlgani uchun alohida 
eʼtiborda turibdi.

Oʻrta yoʻlakni rivojlantirish bilan 
bogʻliq masalalar yechimi

Jahon banki tahliliga koʻra, 2030-yilga borib 
Oʻrta yoʻlak boʻylab tashuvlar hajmi uch barobar 
ortib, yiliga 11 million tonnaga yetadi. “Turkiy 
dunyo nigohi — 2040” strategik hujjatida Oʻrta 
yoʻlakni rivojlantirish Sharq va Gʻarb oʻrtasida 
eng qisqa va xavfsiz transport yoʻlini yaratish 
hamda turkiy davlatlarning xalqaro logistika 
zanjiriga bogʻlanishiga qaratilgan ustuvor vazifa 
sifatida mustahkamlangan.

Mazkur loyihaning muhim jihatlaridan biri 
“Xitoy — Qirgʻiziston — Oʻzbekiston” temir 
yoʻli qurilishidir. 2024-yil dekabrda Jalolobodda 
tranzit masofalarni ancha qisqartiradigan va 
yiliga 15 million tonna yuk tashish imkonini 
beradigan bu muhim infratuzilmaga tamal toshi 
qoʻyilgandi. Ushbu tarixiy voqea mintaqada 
iqtisodiy integratsiyani kuchaytirish va uch 
mamlakat oʻrtasidagi transport aloqasini 
yaxshilashga qaratilgan eng yirik infratuzilma 
loyihalaridan birini amalga oshirishda muhim 
bosqich boʻldi.

Natijada Xitoydan Yevropa mamlakatlariga 
yuklarni yetkazib berish masofasi bir necha 
ming kilometrga, muddati esa qariyb bir haftaga 
qisqaradi. Kelajakda ushbu temir yoʻl tarmogʻi 
va Transafgʻon yoʻlagining tutashtirilishi Xitoy, 
Markaziy va Janubiy Osiyoning transport-
kommunikatsiyasini samarali bogʻlash va 
mustahkamlash imkonini beradi.

Soʻnggi yillarda geosiyosiy keskinlik 
kuchayishi tufayli Transkaspiy xalqaro transport 
yoʻlagi butun dunyo hamjamiyatining diqqat 

markazida turibdi. Yuk tashish hajmi oshishiga 
qaramay, muvofiqlashtirilgan holda hal etilishi 
zarur boʻlgan muammolar mavjud.

Ulardan biri Kaspiy dengizining 
sayozlashishidir. Natijada kemalarga yuk ortish 
atigi 65 foizni tashkil etadi. Kaspiy dengizi 
portlaridagi navbat 30 kunga choʻziladi. 
Noqulay ob-havo sharoiti tufayli kemalar yil 
davomida 40 kungacha qatnamaydi. Mazkur 
masalalar qoʻshma yechim va yondashuvlar 
ishlab chiqishni talab qiladi. 

Prezidentimiz 2023-yil iyunda Qirgʻizistonda 
boʻlib oʻtgan “Markaziy Osiyo — Yevropa 
Ittifoqi” yetakchilarining uchrashuvida 
mintaqamiz va koʻhna qitʼaning transport-
kommunikatsiya aloqalarini rivojlantirish, eng 
avvalo, Oʻrta yoʻlakni shakllantirish yoʻli orqali 
mamlakatlarning saʼy-harakatlarini birlashtirish 
muhimligini taʼkidlagan edi. 

Global logistika zanjirlari va transport 
yoʻlaklarini rivojlantirish hamda diversifikatsiya 
qilish, yagona tranzit tarmogʻini shakllantirish 
masalalari dolzarb ahamiyatga ega. Davlatimiz 
rahbarining Temir yoʻl idoralari kengashini taʼsis 
etish va bu tuzilmaning direksiyasini yurtimizda 
joylashtirish tashabbusi Oʻzbekistonning yagona 
integratsiyalashgan transport tizimini joriy etish 
maqsadini yaqqol namoyon etadi. 

2024-yili temir yoʻl maʼmuriyatlari 
rahbarlarining Bokuda boʻlib oʻtgan uchrashuvi 
yakunida ushbu yoʻnalishni kengaytirish 
boʻyicha muvofiqlashtiruvchi qoʻmita tuzildi 
hamda tranzit konteyner poyezdlarini yoʻlga 
qoʻyish boʻyicha masʼul logistika kompaniyalari 
belgilandi.

Temir yoʻlda konteyner tashuvlari bilan 
bir qatorda vagonlarda yuk tashish uchun 
ham chegirmalar taqdim etish hamda yagona 

yuk hujjatini amaliyotga tatbiq qilish orqali 
mazkur yoʻlakni yanada rivojlantirish 
imkoniyati mavjud. Kelishuvga Xitoyni 
qoʻshish orqali Xitoy — Yevropa yoʻnalishida 
tashilayotgan yuklarni jalb qilgan holda 
mamlakatlarimiz tranzit salohiyatini oshirish 
mumkin.

Bugun Oʻzbekiston Oʻrta yoʻlak 
foydalanuvchilaridan biridir. Xususan, 
2024-yilda mamlakatimizning Yevropa Ittifoqi 
va Kavkaz mamlakatlari, Turkiya, AQSH, 
Braziliya kabi davlatlar bilan xalqaro yuk 
tashuvi hajmi 2,8 million tonnani tashkil etganini 
hisobga olsak, umumiy yuk hajmining 5 foizga 
yaqini Oʻrta yoʻlak orqali tashilgan.

2023-yilda Boku porti orqali tashilgan milliy 
yuk hajmi 867 ming tonnani tashkil etgan boʻlsa, 
2024-yil yakuniga koʻra mazkur koʻrsatkich 27 
foizga oshib, 1,1 million tonnaga yetdi.

Oʻtgan yili TDTga aʼzo davlatlar bilan 
Oʻzbekistonning eksport-import yuk tashuvi 
hajmi 13 million tonnani tashkil etdi. Bu 
mamlakatimiz umumiy xalqaro yuk tashish 
hajmining 22 foizidir.

Davlatlarning transport jihatidan oʻzaro 
bogʻliqligini mustahkamlash orqali yuk va 
yoʻlovchilar oqimini yanada oshirish hamda 
qoʻshimcha tranzit tashuvlarini jalb qilish uchun 
qator bitimlar imzolangan. 

Oʻtgan davrda Oʻzbekiston aeronavigatsiya 
xizmati provayderi Yevropa va Osiyo uchun 
mintaqaviy aeronavigatsiya muvofiqlashtirish 
platformasiga qoʻshilgani hamda 2023-yil 
21-dekabrdan boshlab Turkiya va Ozarbayjon 
aeronavigatsiya xizmati provayderlari 
tomonidan tuzilgan birlashmaga rasman aʼzo 
boʻlganini taʼkidlash joiz.

Oʻzbekiston — Turkiya — Ozarbayjon tashqi 
ishlar, savdo va transport vazirlarining 2025-yil 
29-yanvar kuni Anqara shahrida boʻlib oʻtgan 
ikkinchi yigʻilishi yakunida Anqara deklaratsiyasi 
imzolandi va uning doirasida transport sohasiga 
oid qator kelishuvlarga erishildi.

Yuk tashuvi hajmini oshirish va transport 
xarajatlarini kamaytirish boʻyicha turkiy 
davlatlar bilan hamkorlikni rivojlantirish 
maqsadida tadbirkorlik subyektlari ishtirokidagi 
Logistika markazlari va yuk tashuvchilar 
alyansi tashkil etildi. Alyans TDT doirasida 
transport-logistika sohasidagi tadbirkorlar 
va tashuvchilarni bir joyda jamlab, oʻzaro 
hamkorlikni rivojlantirishga xizmat qiladi.

Bugun Oʻzbekiston tartib-taomillarni 
soddalashtirish, yuk tashuvi jarayoni 

va hujjatlarini raqamlashtirish hisobiga 
avtomobil transportida tashuv xizmatini 
yaxshilashga alohida eʼtibor qaratmoqda. 
Xususan, mamlakatimiz Markaziy Osiyoda 
TIR-EPD, Real-Time, SafeTIR, AskTIRweb 
texnologiyalarini joriy etgan hamda xalqaro yuk 
tashuvlarida elektron kafolat texnologiyasini 
sinovdan oʻtkazgan ilk davlatlardan biridir.

TDTga aʼzo davlatlar Oʻzbekistonning 
asosiy savdo-iqtisodiy sheriklari qatoriga kiradi. 
Bunda Ozarbayjon bilan erkin savdo, Turkiya 
va Vengriya bilan eng koʻp qulaylik rejimi amal 
qiladi.

Raqamlashtirilgan tizimlar, yangi transport 
yoʻnalishlari va qoʻshma investitsiyalar tufayli 
TDT mamlakatlari oʻzaro integratsiyani 
chuqurlashtirib, Yevroosiyo transport 
tarmogʻidagi oʻrnini mustahkamlab bormoqda.

Tranzit tashuvlar 
hajmi oshadi

Poytaxtimizda joriy yil 12-noyabr kuni 
Turkiy davlatlar tashkiloti kotibiyati hamda 
Logistika markazlari va yuk tashuvchilar 
alyansi koʻmagida multimodal tashuvlar 
boʻyicha “Turkiy davlatlar tashkiloti doirasida 
transport yoʻlaklari va logistikani rivojlantirish 
strategiyasi” mavzusida xalqaro forum 
tashkil etildi. U davlat tashkilotlari va biznes 
hamjamiyati oʻrtasida ochiq muloqot uchun 
muhim maydon sifatida mustahkam hamkorlik 
koʻprigi vazifasini oʻtaydi.

Oʻn toʻrt davlatdan 75 ta kompaniya 
vakillari ishtirok etgan forumda Oʻzbekiston 
soʻnggi yillarda transport sohasidagi 

hamkorlik masalalariga alohida eʼtibor 
qaratayotgani taʼkidlandi. Jumladan, Janubiy 
Osiyo, Xitoy, Yaqin Sharq va Yevropani 
bogʻlovchi transport yoʻlaklarini rivojlantirish 
boʻyicha tashabbuslar faol ilgari surilayotgani 
alohida eʼtirof etildi.

Oʻzbekiston Respublikasining transport-
logistika tizimini 2030-yilgacha rivojlantirish 
konsepsiyasi chuqur islohotlar uchun “yoʻl 
xarita”si boʻlib xizmat qilmoqda. U barqaror, 
raqobatbardosh va oʻzaro bogʻlangan transport 
ekotizimini yaratishga qaratilgan. Unda asosiy 
temir yoʻl yoʻnalishlari va xalqaro tashuvlar 
hajmini oshirish, multimodal sxemalarni joriy 
etish ustuvor ahamiyatga ega.

Tashkilot doirasida transport sohasidagi 
hamkorlik izchil va jadal rivojlanmoqda. Bu 

yoʻnalishda oliy darajadagi uchrashuvlar bilan 
bir qatorda transport vazirlarining muntazam 
yigʻilishlari oʻtkazilib, oʻzaro aloqalarni yanada 
mustahkamlash, yoʻl-transport infratuzilmasini 
yaxshilash hamda mintaqaviy loyihalarni amalga 
oshirish masalalari muhokama etilmoqda.

— Turkiy davlatlar tashkiloti yuqori 
iqtisodiy va siyosiy salohiyatni mujassam 
etgan nufuzli xalqaro tashkilot sifatida eʼtirof 
etilmoqda, — dedi transport vaziri Ilhom 
Mahkamov. — Zero, Sharq va Gʻarb, Shimol 
va Janub oʻrtasidagi muhim savdo chorrahasida 
joylashgan mintaqamiz barqaror taraqqiyotga 
erishish uchun ulkan imkoniyatga ega. Bugungi 
geosiyosiy keskinlik sharoitida TDTga aʼzo 
mamlakatlarning Yevroosiyo markazidagi 
strategik joylashuvi hisobiga xalqaro 
hamjamiyatning mintaqamizga eʼtibori tobora 
oshmoqda. Mazkur tadbirning oʻtkazilishi 
davlatlar rahbarlari tomonidan transport-
logistika sohasini yanada rivojlantirish boʻyicha 
belgilangan umumiy strategik manfaatlarni 
birlashtiruvchi vazifalarni amalga oshirish 
yoʻlidagi muhim qadamdir.

Prezidentimiz joriy yil 7-oktabr kuni Gabala 
shahrida boʻlib oʻtgan Turkiy davlatlar tashkiloti 
sammitida taʼkidlaganidek, transport sohasidagi 
oʻzaro bogʻliqlikni mustahkamlash va xalqaro 
tranzit yoʻlaklarini birgalikda rivojlantirish 
turkiy davlatlar hamkorligining eng muhim 
yoʻnalishlaridan.

Davlatimiz rahbari mintaqadagi oʻzaro 
bogʻliqlikni taʼminlovchi strategik yoʻnalishlar 
sifatida hozir qurilayotgan “Xitoy — 
Qirgʻiziston — Oʻzbekiston” temir yoʻli va 
istiqbolli Transafgʻon yoʻlagini belgilab, 
ularni Oʻrta (Transkaspiy) yoʻlakka bogʻlash 

orqali mintaqamizda koʻp tarmoqli, strategik 
magistrallar tizimini yaratish zarurligini 
taʼkidlagan edi.

“Xitoy — Qirgʻiziston — Oʻzbekiston” 
temir yoʻli Markaziy va Janubiy Osiyoni 
bogʻlovchi eng qisqa mintaqaviy yoʻlak boʻlsa, 
istiqboldagi Transafgʻon yoʻlagi Markaziy 
Osiyo mamlakatlarining Pokiston portlari orqali 
Hind okeaniga toʻgʻridan toʻgʻri chiqishiga 
imkon beradi va mintaqaning tranzit salohiyatini 
sezilarli darajada oshiradi.

Kelgusida ushbu ikki yoʻnalish Transkaspiy 
xalqaro transport yoʻlagining tarkibiy qismiga 
aylanib, Xitoydan Yevropagacha uzluksiz 
multimodal yoʻlakni shakllantiradi.

Transkaspiy yoʻlagining muhim qismi 
boʻlgan turkiy davlatlarni bogʻlovchi Zangezur 
yoʻlagi boʻyicha kelishuvlarga erishilgani 
mintaqa uchun strategik ahamiyatga ega. Mazkur 
loyiha Turkiya, Ozarbayjon, Markaziy Osiyo 
mamlakatlari va Kavkaz oʻrtasidagi transport 
aloqalarini yaxshilash, oʻzaro bogʻliqlikni 
mustahkamlashga zamin yaratadi.

Xalqaro aralash yuk tashuvlari toʻgʻrisidagi 
kelishuv, Turkiy davlatlar transport bogʻliqligi 
dasturi, Elektron ruxsatnomalar tizimidan 
foydalanish toʻgʻrisidagi hamkorlik 
memorandumi kabi hujjatlar qabul qilingani 
oʻzaro aloqalarni yanada mustahkamlaydi.

Shu bilan birga, tashkilotning qardosh portlar 
va Logistika markazlari va yuk tashuvchilar 
alyansi platformasi doirasida biznes vakillarining 
uchrashuvlari muntazam oʻtkazilib, hamkorlik 
masalalari muhokama qilinmoqda.

Bugun Oʻzbekistonning Transkaspiy xalqaro 
transport yoʻlagi boʻylab mintaqalararo yuk 
tashuvlari hajmi barqaror oʻsmoqda. 2024-yil 
davomida mazkur yoʻnalishda yuk tashuvlari 
hajmi 1,1 million tonnani tashkil etib, 26 foiz 
koʻpaygan boʻlsa, joriy yilning 9 oyi yakunlariga 
koʻra, ushbu koʻrsatkich yana 6 foiz oʻsib, 945 
ming tonnani tashkil etdi.

Joriy yilning 9 oyi yakunlariga koʻra, 
Oʻzbekistonning Turkiy davlatlar tashkilotiga 
aʼzo mamlakatlar bilan oʻzaro yuk tashuvlarining 
umumiy hajmi 22,2 million tonnaga yetdi. Bu 
oʻtgan yilning shu davriga nisbatan 9 foiz koʻp.

Xalqaro multimodal va tranzit tashuvlar 
hajmini yanada oshirish maqsadida oʻzbek 
biznesi vakillari tomonidan Kaspiy dengizida 
foydalanish uchun kemalarni sotib olish 
imkoniyati oʻrganilmoqda. Ushbu sohada 
hamkor mamlakatlar bilan dengiz orqali 
tashuv, kemasozlik va malakali mutaxassislar 
tayyorlash boʻyicha tegishli hamkorlik bitimlari 
imzolangan.

Shuningdek, hozir hamkor davlatlar bilan 
e-CMR elektron yuk hujjatlari asosida pilot 
tashuvlarni amalga oshirish masalasi koʻrib 
chiqilmoqda.

Raqamli texnologiyalarni joriy 
etishda TDT tajribasi

XXI asrda transport faqat jismoniy 
infratuzilma boʻlmay qoldi. Relslar, asfalt 
va terminallar ortida raqamli platformalar, 
algoritmlar va axborot aloqalari turibdi.

Yuk oqimining oʻz vaqtida yetib borishi, 
savdoning barqarorligi, pirovardida butun 
mintaqaning raqobatbardoshligi ushbu 

aloqalarning izchilligi va shaffofligiga bogʻliq.
Turkiy davlatlar tashkilotiga aʼzo mamlakatlar 

uchun transportning raqamli transformatsiyasi 
nafaqat texnologik trend, balki integratsiyaning 
strategik yoʻnalishiga aylandi. Bugun bu jarayon 
amaliy darajaga koʻtarilmoqda.

Global miqyosda logistika sohasini 
raqamlashtirish ulkan foyda keltiradi. Jahon 
banki maʼlumotlariga koʻra, u bojxona 
rasmiylashtiruvi vaqtini 50 foiz qisqartirishi va 

yetkazib berish zanjiri samaradorligini 15-20 
foiz oshirishi mumkin.

McKinsey Global Institute tashkilotining 
2024-yilgi hisobotida transportda raqamli 
texnologiyalardan olinadigan qoʻshimcha 
qiymat millionlab ish oʻrinlari yaratishga xizmat 
qilishi barobarida yiliga 2,5 trillion dollar 
daromad keltirishi qayd etilgan.

“e-Permit”, “e-TIR”, “Yagona darcha” 
tizimlari va “Digital Trade Corridor” kabi 
vositalar allaqachon xarajatlarni 20-30 foiz 
kamaytirmoqda va Yevroosiyo makonidagi 
mamlakatlar uchun yangi imkoniyatlar ochib, 
tranzitni tezlashtirmoqda.

TDTda raqamlashtirish jarayoni Oʻzbekiston 
2019-yilda tashkilotga qoʻshilishi bilan 
boshlangan va mintaqaviy hamkorlikda yangi 
sahifa ochgan. Aslida, transport sohasiga 
raqamli vositalarni keng miqyosda joriy etish 
maqsadida Oʻzbekistonda xalqaro yuk tashish 
tizimini raqamlashtirish boʻyicha ishlar tizimli, 
bosqichma-bosqich bajarilmoqda. Dastlab 
TDT transport vazirlarining 2022-yil 28-oktabr 
kuni Toshkent shahrida boʻlib oʻtgan yigʻilishi 
doirasida Oʻzbekiston Respublikasi Transport 
vazirligi va Turkiya Transport va infratuzilma 
vazirligi oʻrtasida ruxsatnoma blankalarini 
elektron almashish (e-Permit) tizimi ishga 
tushirildi.

2022-yil dekabrda Oʻzbekiston va 
Ozarbayjon oʻrtasida xalqaro yuk tashuvlari 
toʻgʻrisidagi konvensiyaga muvofiq, e-TIR 
tizimidan foydalangan holda dunyodagi birinchi 
tashuv amalga oshirildi. 2024-yilda Qozogʻiston 
va joriy yildan boshlab Ozarbayjon bilan  
“e-Permit” texnologiyasini toʻliq joriy etishga 
erishildi.

Mamlakat ichkarisida raqamli ekotizim 
ham jadal rivojlanmoqda. Transport sohasida 
ayni paytga qadar 30 dan ortiq axborot tizimi 
va platformalari ishlab chiqilgan. Xususan, 
Yagona interaktiv davlat xizmatlari portali va 
elektron litsenziyalash tizimi orqali sohadagi 10 
dan ortiq davlat xizmati toʻliq elektron shaklda 
koʻrsatilmoqda.

Bundan tashqari, respublikamiz orqali 
tranzit oʻtayotgan xavfli toifadagi yuklarni 
tashishga ruxsatnoma blankalarini elektron 
rasmiylashtirish va berish boʻyicha “Xavfli yuk” 
axborot tizimi ish boshladi.

Yurtimizga parvozlarni amalga oshirishda 
xorijiy aviakompaniyalarning parvozlar jadvalini 
elektron tarzda kelishishni nazarda tutuvchi  
“R shakli” axborot tizimi ishlab chiqildi.

Jamoat transportlarida yoʻlovchi tashish 
sifatini oshirish, avtobuslar harakatini real 
vaqt rejimida monitoring qilish, tashuvchilar 
faoliyatida bosib oʻtilgan masofa va 
sifat mezonlari ustuvorligini taʼminlash, 
jamoat xavfsizligini oshirish maqsadida 
avtomatlashtirilgan dispetcherlik tizimi joriy 
etildi.

Markaziy shaharlarda jamoat transportida 
yoʻl haqini toʻlashning avtomatlashtirilgan 
tizimi ishga tushirildi. Barcha transport turlariga 
chiptalarni masofadan turib xarid qilish uchun 
platformalar mavjud.

Umuman olganda, TDT mamlakatlarida 
transportni raqamlashtirish allaqachon 
eksperimental bosqichdan toʻliq ekotizimni 
shakllantirish jarayoniga oʻtdi. Elektron yuk 
xatlaridan tortib, “aqlli portlar”gacha — 
barchasi nafaqat texnologik innovatsiyalar, 

balki mintaqaning yangi iqtisodiy bogʻliqligi 
poydevoridir. Bir paytlar turkiy davlatlarni 
karvon yoʻllari bogʻlagan boʻlsa, endi 
ularni kelajakning raqamli yoʻnalishlari 
birlashtirmoqda.

Qisqasi, mazkur forum multimodal tashuvlar, 
raqamlashtirish va logistika infratuzilmasini 
rivojlantirish, yangi qoʻshma loyihalarni amalga 
oshirish va mavjud muammolarni hal etishda 
muhim platforma boʻlib xizmat qiladi.

TRANSPORT MAKONI
TURKIY  DUNYONING  YAGONA 

USHBU MAQOLANI 
QORAQALPOQ TILIDA 
HAM O‘QISH UCHUN 
QR-KODNI SKANER 

QILING!

Globallashuv jarayonida 
transport-logistika sohasini 
rivojlantirishning ahamiyati 
tobora ortib bormoqda. Chunki 
qulay infratuzilma yuklarni 
yetkazib berish jarayonida 
xarajatlarni kamaytirish va 
sifatli xizmat koʻrsatishga 
yordam beradi. Shu bois, 
mamlakatimizda ushbu tizimda 
keng koʻlamli islohotlar amalga 
oshirilmoqda.

Xalqaro hamkorlik

2025-yil 14-noyabr, 235-son

Lutfulla SUVONOV,
“Yangi Oʻzbekiston” muxbiri

YANGI O‘ZBEKISTON

Nuqtayi nazar

Shu yoʻnalishdagi muhim qadamlardan 
biri sifatida davlatimiz rahbari Shavkat 
Mirziyoyevning AQSHning Yuta shtatidagi Iso 
Masih Oxirgi zamon avliyolari cherkovi rahbari, 
oqsoqol Devid Bednar va “Stirling” xalqaro 
xayriya fondi raisi Mayls Xansendan iborat 
ishbilarmonlar delegatsiyasini qabul qilishi ham 
katta ahamiyat kasb etdi.

Muloqot chogʻida Oʻzbekiston — AQSH 
strategik sheriklik munosabatlari izchil 
rivojlanib borayotgani taʼkidlandi. Shu 
jarayonda Yuta shtati bilan savdo-iqtisodiy 
va investitsiyaviy hamkorlikni kengaytirish, 
raqamlashtirish, taʼlim va ijtimoiy himoya 
sohalarida qoʻshma loyihalarni amalga oshirish 
istiqbollari muhokama qilindi.

Shuningdek, innovatsiyalar, togʻ-kon sanoati, 
xotin-qizlar tadbirkorligi, inklyuziv taʼlim, 
sogʻliqni saqlash, suv taʼminoti va sanitariya 
kabi yoʻnalishlarda hamkorlik uchun katta 
salohiyat mavjudligi qayd etildi. Uchrashuv 
yakunida hududlararo aloqalarni yanada 
rivojlantirish maqsadida Yuta shtati gubernatori 
boshchiligidagi delegatsiyaning Oʻzbekistonga 
tashrifini tashkil etish boʻyicha kelishuvga 
erishildi.

Mazkur jarayonlar nafaqat iqtisodiy va 
siyosiy sohalarni, balki jamiyat barqarorligi 
va maʼnaviy muhit uygʻunligini taʼminlash 
borasidagi ilgʻor tajribalarni oʻrganish imkonini 
ham yaratmoqda. Chunki Yuta shtati bugungi 
kunda iqtisodiy oʻsish surʼatlari, ijtimoiy 
barqarorlik va maʼnaviy muhit uygʻunligi bilan 
ajralib turadigan hudud sifatida tan olingan.

Bu shtat turli xalqaro reytinglar va tahlil 
markazlari maʼlumotlarida AQSHdagi eng 
barqaror, ijtimoiy jihatdan taraqqiy etgan 
hududlardan biri ekani aytiladi.

Jumladan, Utah Foundation maʼlumotlariga 
koʻra, 2021-yilda Yuta “Ijtimoiy kapital indeksi” 
boʻyicha AQSHning TOP-10 shtati qatoriga 
kirgan. Ushbu koʻrsatkich aholi oʻrtasidagi 
ishonch, iqtisodiy barqarorlik, oilaviy 
munosabatlar mustahkamligi, hamjihatlik va 
jamoat hayotidagi faollik darajasini aks ettiradi. 

Shtatning iqtisodiy rivojlanishi ham barqaror 
yoʻnalishda kechmoqda. U.S. Census Bureau va 
Gardner Policy Institute maʼlumotlariga koʻra, 
Yuta iqtisodiyoti soʻnggi yillarda mamlakat 
boʻyicha oʻrtacha koʻrsatkichdan yuqori 
surʼatlarda oʻsgan. 

2024-yilda yalpi ichki mahsulotning real 
oʻsishi AQSH miqyosidagi koʻrsatkichlardan 
yuqori boʻldi. Shu bilan birga, 2010-2020-yillarda 
aholi soni 18 foiz koʻpayib, Yuta Amerikadagi 
eng tez oʻsuvchi shtatlardan biriga aylandi. 
Bu Yutadagi aholi turmush tarzi ijobiy ekani, 
oilalar sharoiti uzuluksiz ravishda yaxshilanib 
borayotganini koʻrsatadi.

Aholisining taʼlim darajasi yuqori: 25-64 
yoshdagi fuqarolarning 80 foizdan ortigʻi oliy 
yoki oʻrta maxsus maʼlumotga ega. Shunga 
koʻra aytish mumkinki, shtat iqtisodiyotida 
yuqori malakali kadrlar ulushi katta. Bu holat 
shtatni ilm va olimlar eksport qiluvchi hududga 
aylantirgan.

Demografik jihatdan Yuta AQSH miqyosida 
alohida oʻringa ega. 2024-yilgi maʼlumotlarga 
koʻra, aholining oʻrtacha yoshi 32,4 boʻlib, bu 

Bugungi kunda Oʻzbekiston ochiqlik va xalqaro hamkorlik siyosatini 
izchil davom ettirar ekan, dunyo miqyosidagi yetakchi davlatlar va 
mintaqalar bilan amaliy muloqotni kengaytirishga alohida eʼtibor 
qaratmoqda. Prezidentimiz tashabbusi bilan strategik sheriklik 
aloqalari yangi mazmun kasb etib, iqtisodiy, investitsiyaviy va 
maʼnaviy sohalarda yangi yoʻnalishlar ochilmoqda.

mamlakatdagi eng yosh demografik koʻrsatkich 
hisoblanadi (milliy oʻrtacha yosh — 39,1). 
Yosh avlodning katta ulushi iqtisodiy faollik, 
innovatsion salohiyat va mehnat bozorining 
barqaror rivojlanishiga zamin yaratadi.

Utah Foundation tadqiqotlariga koʻra, shtat 
aholisi orasida ijtimoiy ishonch, oilalarning 
turmush darajasi va jamoat faolligi yuqori 
darajada. Bu omillar Yutani nafaqat iqtisodiy, 
balki maʼnaviy jihatdan ham AQSHdagi eng 
namunaviy shtatlardan biriga aylantirgan.

Bu yerda jamiyat hayotidagi barqarorlik va 
birdamlikni taʼminlovchi asosiy kuchlardan 
biri dindir. Din faqat ibodat, urf-odatlar emas. 
Aksincha, u insonning hayot tarzi, jamiyatdagi 
munosabatlar va maʼnaviy muhitning muhim 
qismidir. Diniy qadriyatlar mahalliy urf-odat 
va qadriyatlarga uygʻun holatda odamlarni 
birlashtiradi, oʻzaro yordam va masʼuliyat 
tuygʻusini mustahkamlaydi.

Shu jihatdan Yuta tajribasi jahon miqyosida 
ham qiziqish uygʻotadi: iqtisodiy yutuqlar 
maʼnaviy-axloqiy ustuvorlik bilan uygʻun holda 
namoyon boʻlayotgan jamiyatda barqarorlik va 
farovonlik tabiiy holga aylanadi.

Shtat koʻp jihatdan boshqa hududlardan 
farq qiladi. Bu yerda jamiyat hayotida dinning 
tutgan oʻrni, ijtimoiy munosabatlarga taʼsiri va 
aholining birdamlik ruhini mustahkamlashdagi 
ahamiyati alohida eʼtirofga loyiq. Shtatdagi 
diniy tashkilotlar aholining ibodat joyi boʻlishi 
barobarida muhim maʼnaviy va ijtimoiy markaz 
vazifasini ham bajaradi. Ular jamiyat hayotining 
deyarli barcha sohalarida faol ishtirok etadi.

Shu tariqa diniy tashkilotlar faoliyatida 
jamiyat ehtiyojlari markaziy oʻrinni egallaydi 
va odamlarning hayotidagi muammolarni 
yengillatish, ularni mustaqil hamda masʼul shaxs 
sifatida tarbiyalashni maqsad qiladi. 

Yuta jamiyatida oila alohida ahamiyatga ega. 
Shuning uchun shtatda ota-onalar uchun tarbiyaviy 
kurslar, nikoh va oilaviy munosabatlar boʻyicha 
maslahat dasturlari, bolalar va oʻsmirlar uchun 
taʼlim va axloqiy tarbiya boʻyicha mashgʻulotlar 
tashkil etish tizimli yoʻlga qoʻyilgan. 

Maxsus dasturlar orqali yoshlarning 
mehnatga, jamoat ishlariga, ilm va madaniyatga 

qiziqishi kuchaytiriladi. Natijada ular nafaqat 
boshqalarga yordam berish, balki masʼuliyat va 
hamjihatlik tuygʻusini ham oʻrganadi.

Ijtimoiy dasturlar fuqarolarni har tomonlama 
qoʻllab-quvvatlash, kambagʻallikka qarshi 
keskin kurashish, taʼlimni rivojlantirish va 
aholi bandligini taʼminlashga qaratilgan. Bunda 
asosiy gʻoya “mehnat orqali insonni mustaqil 
hayotga qaytarish”dir.

Ayni shu tajriba davlat va din oʻrtasidagi 
munosabatlarda muvozanat va oʻzaro hurmat 
tamoyillarining mukammal namunasidir. Bu 
shtatda davlat va diniy tashkilotlar oʻrtasida 
aniq chegara mavjud boʻlsa-da, ular bir-
birining vazifasiga aralashmay, bir maqsad 
— inson farovonligi va jamiyat barqarorligi 

yoʻlida hamkorlik qiladi. Bu hamkorlik 
asosida bir muhim haqiqat yotadi: din va 
davlat raqib emas, balki inson uchun xizmat 
qiladigan ikki qanotdir.

Yuta tajribasi va Oʻzbekistonning soʻnggi 
yillardagi yoʻli bir-biridan juda uzoq masofada 
joylashgan ikki jamiyatda bir umumiy haqiqatni 
tasdiqlaydi, din faqat ibodat emas, balki maʼrifat, 
insonparvarlik va jamiyat barqarorligining 
asosidir.

Ikkalasi ham turli tarixiy va madaniy 
muhitda shakllangan boʻlsa-da, ularni 
birlashtirib turadigan yagona jihat dinning 
ijtimoiy hayotdagi ijobiy roliga boʻlgan chuqur 
ishonchdir.

Keyingi sakkiz yilda Oʻzbekistonda din va 
jamiyat uygʻunligiga qaratilgan keng koʻlamli 
islohotlar amalga oshirildi. Prezidentimiz 
tashabbusi bilan dinni davlatdan ajratish 
tamoyili saqlangan holda, uning maʼnaviy va 
maʼrifiy hayotdagi oʻrni qayta baholandi.

Davlatimiz rahbarining 2018-yil 19-iyun 
kuni diniy soha vakillari bilan uchrashuvda 
aytgan “Din maʼrifat va ezgulik manbai 
boʻlishi kerak”, degan fikri mazkur siyosatning 
maʼnaviy yoʻnalishini, tarixiy asosini belgilab 
berdi. Bu soʻzlar mamlakatdagi barcha diniy 
tashkilotlar, ilmiy markazlar va jamiyat aʼzolari 
uchun muhim dasturilamal boʻldi. Prezidentimiz 
taʼkidlaganidek, “dinni siyosatdan uzoq, lekin 
jamiyatning maʼnaviy-axloqiy tarbiyasiga 
yaqin holda” qoʻllab-quvvatlash zarur. Shu 
asosda diniy sohaga oid davlat siyosatida yangi 
bosqich boshlandi — u diniy taʼlim, ilm-fan va 
madaniyat uygʻunligini taʼminlashga qaratildi.

Oʻzbekistonda soʻnggi yillarda tashkil etilgan 
Islom sivilizatsiyasi markazi, Imom Buxoriy, 
Imom Termiziy, Imom Moturidiy, Bahouddin 

Naqshband ilmiy markazlari kabi muassasalar 
nafaqat diniy bilimlarni targʻib qilmoqda, 
balki ular orqali millatning maʼnaviy oʻzligini 
mustahkamlash vazifasi ham bajarmoqda. Bu 
markazlarda diniy bilimlar zamonaviy ilmiy 
usullar bilan uygʻunlashtirilib, insonni dunyoviy 
va maʼnaviy jihatdan yetuk shaxs sifatida 
tarbiyalash maqsad qilingan.

Prezidentimiz bunday degan edi: 
“Bugun biz dinimizning asl insonparvarlik 
mohiyatini, uning maʼrifat va mehr-
shafqatga asoslanganini yoshlarimiz ongiga 
singdirishimiz kerak. Bu — kelajagimiz uchun 

eng muhim vazifadir”. Demak, Oʻzbekistonda 
dinga faqat ibodat sifatida emas, balki maʼrifat 
va tarbiya tizimining muhim boʻgʻini oʻlaroq 
qaralmoqda.

Yuta tajribasidagi kabi Oʻzbekistonda ham 
davlat din ishlariga aralashmaydi, ammo uning 
jamiyatdagi ijobiy taʼsirini qoʻllab-quvvatlaydi. 

Shu oʻrinda mazkur yondashuv Abu Mansur 
Moturidiy va Abu Muin Nasafiy singari 
buyuk mutakallim ajdodlarimiz ilgari surgan 
gʻoyalarga hamohang ekanini qayd etish zarur. 
Zero, ularning nazdida ham har qanday din, 
diniy taʼlimot mavjud qonunchilikka qatʼiy, 
ogʻishmay amal qilishi lozim.

Oʻzbekistonning uzoqni koʻzlagan bu siyosati 
samarasi sifatida mamlakatda diniy erkinlik va 
bagʻrikenglik muhiti mustahkamlandi. Bugun 
yurtimizda turli mazhab va din vakillari tinch-
totuv yashamoqda, diniy tashkilotlar jamiyat 
bilan hamkorlikda turli sohalar rivojiga hissa 
qoʻshmoqda.

Shu bilan birga, davlat organlari diniy 
tashkilotlar bilan ijtimoiy sohalarda hamkorlikni 
kuchaytirmoqda. Masalan, yoshlar tarbiyasi, 
oilaviy munosabatlar, jamiyatda bagʻrikenglik 
madaniyatini shakllantirish kabi yoʻnalishlar 
ushbu hamkorlikning muhim jihatlarini oʻzida 
namoyon qiladi.

Yuta jamiyatida din odamni faqat ibodatga 
emas, balki jamoaga xizmat qilishga chorlaydi. 
Oʻzbekistonda ham bu yoʻnalishdagi gʻoyalar 
tobora mustahkamlanmoqda. Prezidentimiz bu 
haqda: “Biz xalqimizning asriy dini boʻlgan 
islomning haqiqiy mohiyatini — uning 
bagʻrikenglik, tinchlik, mehr-oqibat va ilmga 
daʼvat etuvchi asosiy tamoyillarini yanada 
chuqur anglab, hayotimizga tatbiq etishimiz 
kerak”, degan edi. 

Yuta va Oʻzbekiston yoʻllarini taqqoslaganda, 
ularning umumiy nuqtasi  dinni jamiyatni 
birlashtiruvchi, maʼnaviy sogʻlom muhit 
yaratuvchi kuch sifatida anglash ekanini koʻrish 
mumkin.

Yutada diniy tashkilotlar taʼlim tizimi 
bilan hamkorlikda faoliyat yuritadi. Masalan, 
universitetlarda dinshunoslik, axloqshunoslik va 
ijtimoiy falsafa sohalari rivojlangan, koʻngillilik 
madaniyati taʼlimning ajralmas qismiga 
aylangan.

Yurtimizda esa diniy-maʼrifiy taʼlim tizimi 
yangi bosqichga koʻtarildi. Oʻzbekiston xalqaro 
islomshunoslik akademiyasi va Oʻzbekiston 
musulmonlari idorasi tizimidagi oliy va oʻrta 
maxsus diniy taʼlim muassasalarida yoshlar 
nafaqat din ilmini, balki zamonaviy fanlarni ham 
chuqur oʻzlashtirmoqda. Bu jarayon ilm va din 
uygʻunligini taʼminlab, jamiyatda fikr va eʼtiqod 
erkinligini mustahkamlaydi.

Ikkala tajribada ham dinning diqqat 
markazida hazrati inson turadi. Din insonni 
ezgulikka undaydi, jamiyatni hamjihatlikka 
yetaklaydi, davlatga esa maʼnaviy barqarorlikni 
taʼminlashda yordam beradi.

Oʻzbekistonda bu yoʻnalish “Yangi 
Oʻzbekiston” hamda “Jaholatga qarshi maʼrifat” 
ezgu va ulugʻvor gʻoyalari bilan uzviy bogʻlangan. 

Prezidentimiz taʼkidlaganidek: “Yangi 
Oʻzbekiston bu — avvalo, ezgulik, bagʻrikenglik 
va mehr-shafqat ustuvor boʻlgan jamiyatdir”. Bu 
gʻoya Yuta tajribasidagi asosiy tamoyil — din va 
jamiyat uygʻunligi orqali maʼnaviy barqarorlikni 
taʼminlash bilan hamohangdir.

Dunyo turli madaniyat va dinlarga mansub 
boʻlsa-da, ularni birlashtirib turadigan umumiy 
qadriyatlar bor. Yuta va Oʻzbekiston tajribalari 
koʻrsatadiki, din toʻgʻri yoʻnaltirilganda maʼrifat, 
insonparvarlik va jamiyat barqarorligining 
asosiy manbai boʻladi.

Ikki jamiyatning oʻxshash jihati shundaki, 
ularda din siyosat quroliga aylanmagan, balki 
maʼnaviyat manbai sifatida qadrlangan.

Bu fikr bugungi global dunyoda ham dolzarb, 
din boʻluvchi emas, birlashtiruvchi kuch, u 
insonni ezgulikka, jamiyatni esa barqarorlikka 
yetaklaydi. Yuta va Oʻzbekiston tajribasi shu 
haqiqatning ikki tomonlama isbotidir.

Mazkur modelda din shaxsiy ishonchni 
kuchaytirish bilan birga insonni jamoat ishlari, 
bir-biriga yordam qoʻlini choʻzish va masʼuliyat 
bilan yashashga chorlaydi. Bu — har qanday 
jamiyat uchun muhim tamoyil.

Birinchidan, din ijtimoiy masʼuliyatni 
kuchaytiradi. Yuta tajribasida diniy tashkilotlar 
faoliyati jamoatchilik ongini tarbiyalashda 
beqiyos ahamiyat kasb etadi. Bunday tizim 
odamlarda bir-biriga nisbatan mehr, hurmat 
va masʼuliyat hissini mustahkamlaydi. Shu 
tariqa din insonni faqat ibodatga emas, balki 
insonparvarlikka, yaʼni boshqalarning hayotiga 
ijobiy taʼsir koʻrsatishga undaydi.

Ikkinchidan, din va davlat oʻrtasidagi 
ishonch — jamiyat barqarorligining garovi. 
Yutada davlat va diniy tashkilotlar oʻzaro hurmat 
va ishonch asosida faoliyat yuritadi. 

Davlat din ishlariga aralashmaydi, lekin uning 
ijtimoiy ahamiyatini chuqur anglaydi. Din esa 
siyosatga aralashmagan holda jamiyatda ijobiy 
maʼnaviy muhitni shakllantiradi, insonlarni 
adolat va insof yoʻlida yashashga chorlaydi.

Uchinchidan, din — faqat ibodat emas, balki 
mehr, maʼrifat va xizmat. Yutada diniy hayot 
markazida insonga gʻamxoʻrlik va jamoaga 
foyda keltirish tamoyili turadi. Din orqali 
insonlar oʻrtasida kuzatiladigan maʼnaviy, 
shuningdek, ijtimoiy masalalar hal etiladi. Bu esa 
diniy faoliyatni jamiyat rivojiga yoʻnaltirishning 
samarali yoʻli sifatida namoyon qiladi.

Yuta tajribasidan shunday xulosa chiqarish 
mumkinki, dinni jamiyat hayotida maʼrifiy 
va ijtimoiy kuch sifatida faol ishlatish orqali 
insonlarni birlashtirish, masʼuliyat hamda mehr 
tuygʻusini mustahkamlash mumkin. Binobarin, 
din shaxsiy eʼtiqod, jamiyatga xizmat, maʼnaviy 
poklanish va axloqiy yetuklik manbai boʻlishi 
zarur. Tarixan shunday boʻlib kelgan.

Shu maʼnoda, Oʻzbekiston oʻz milliy 
modelida dinni inson va jamiyat manfaatiga 
xizmat qiluvchi maʼnaviy kuch sifatida 
rivojlantirmoqda. Bu sharafli yoʻlda 
Oʻzbekistonning koʻp asrlik boy merosi, buyuk 
ajdodlar hikmatlari jamlangan benazir asarlari, 
shuningdek, ogʻir sinovlardan oʻtgan xorijiy 
tajriba, shubhasiz, muhim manba boʻlib xizmat 
qiladi.

Muzaffar KOMILOV,
Oʻzbekiston xalqaro islomshunoslik akademiyasi rektori, 
xalqaro ICESCO tashkiloti ijroiy kengashi aʼzosi 

YUTA  SHTATI  TAJRIBASI: 
DIN va JAMIYAT  UYG‘UNLIGI  SABOQLARI

KO‘ZGU

UNESCOning TARIXIY SAMARQAND FORUMI 
O‘Z ISHINI MUVAFFAQIYATLI YAKUNLADI

Prezidentimiz Shavkat Mirziyoyev 
UNESCO Bosh konferensiyasi 43-sessiyasi 
ochilish marosimidagi nutqida taʼkidlaganidek, 
bunday nufuzli forumning mamlakatimizda 
oʻtkazilayotganini Tashkilotga aʼzo davlatlarning 
yangi Oʻzbekistonda amalga oshirilayotgan 
keng koʻlamli, jadal islohotlarga boʻlgan yuksak 
ishonchining yorqin ifodasi boʻldi

Sessiya ishi yorqin 
va qizgʻin tadbirlar, 
samarali kelishuvlarga 
boy boʻlgani bilan yodda 
qolmoqda. Jumladan, 
ikki hafta mobaynida 
Bosh konferensiya 
sessiya majlislari bilan 
birga 150 dan ortiq 
tadbir, seminar va 
konferensiyalar, xalqaro 
koʻrgazmalar, konsert 
dasturlari namoyish etildi. 
Tashkilotga aʼzo davlatlar 
tomonidan taqdimotlar 
oʻtkazildi.  

Bosh konferensiya 43-sessiyasida 
2017-yildan buyon UNESCOga rahbarlik 
qilgan Odri Azule xonimning vakolat muddati 

yakunlandi. Azule xonim Oʻzbekiston va 
UNESCO oʻrtasida fan, taʼlim va madaniyat 
sohalaridagi aloqalarni rivojlantirishdagi katta 

xizmatlari hamda xalqimizning boy madaniy 
merosini keng ommalashtirishga qoʻshgan 
shaxsiy hissasi uchun davlatimizning 

yuksak mukofoti — “Doʻstlik” ordeni bilan 
taqdirlandi.

Misrlik olim va siyosat arbobi Holid 

al-Ananiy UNESCOning yangi bosh direktori 
etib saylandi.

Davlatimiz rahbari 12-noyabr kuni Holid 
al-Ananiyni qabul qilib, yuksak lavozimga 
saylangani bilan tabrikladi va kelgusi faoliyatiga 
muvaffaqiyatlar tiladi.

Oʻz navbatida, yangi saylangan bosh direktor 
Prezidentimizga tashkilotning bosh tadbiri 
qoʻllab-quvvatlangani va yuksak saviyada 
tashkil etilgani uchun alohida minnatdorlik 
bildirdi. UNESCO Bosh konferensiyasi ochilish 
marosimida davlatimiz rahbari tomonidan ilgari 
surilgan strategik tashabbuslarni birgalikda 
amalga oshirishga tayyor ekanini taʼkidladi.

— Biz tashkilotimizning soʻnggi qirq yildagi 
tarixida ilk bor Parijdagi bosh qarorgohimizdan 
tashqarida, dunyoga mashhur Samarqand 
shahrida Bosh konferensiyaning 43-sessiyasini 
muvaffaqiyatli oʻtkazdik, — dedi UNESCO 
Bosh konferensiyasi 43-sessiyasi raisi Xondker 
Muhammad Talxa. — Bu Oʻzbekiston 
Prezidenti Shavkat Mirziyoyevning tarixiy 
tashabbusi asosida amalga oshirilgani va barcha 
aʼzo davlatlar vakillari tomonidan qoʻllab-
quvvatlanganini alohida taʼkidlashni istayman. 
Bu bilan Oʻzbekiston UNESCO missiyasini 
qoʻllab-quvvatlashi, xalqaro diplomatiya va 
muloqotga ochiqligini yana bir bor namoyon 
etdi. 

UNESCO Bosh konferensiyasi 43-sessiyasi 
ishtirokchilari forum yuqori saviyada 
oʻtkazilgani va faol muloqotga imkoniyat 
yaratilgani uchun Oʻzbekiston rahbariyatiga 
minnatdorlik bildirdi.

Oʻz muxbirimiz

Yuta jamiyatida din odamni faqat ibodatga emas, balki 
jamoaga xizmat qilishga chorlaydi. Oʻzbekistonda ham 
bu yoʻnalishdagi gʻoyalar tobora mustahkamlanmoqda. 
Prezidentimiz bu haqda: “Biz xalqimizning asriy 
dini boʻlgan islomning haqiqiy mohiyatini — uning 
bagʻrikenglik, tinchlik, mehr-oqibat va ilmga daʼvat 
etuvchi asosiy tamoyillarini yanada chuqur anglab, 
hayotimizga tatbiq etishimiz kerak”, degan edi.

Boshlanishi 1-betda

YANGI O‘ZBEKISTON

ZAMONAVIY  STADION — 
IRODA,  MEHNAT  VA  ZAFAR  TIMSOLI

— Bugun yurtimiz futbol sohasida yangi 
tarix yozilayotganiga guvoh boʻlyapmiz. Yangi 
Toshkent shahrida barpo etilayotgan 55 ming 
oʻrinli zamonaviy stadion yangi inshoot boʻlishi 
bilan birga butun bir avlodning orzusi, kelajak 
gʻalabalarining poydevori sifatida alohida 
ahamiyatga ega. 

Mamlakatimizda bolalar futbolidan tortib, 
professional sportgacha boʻlgan jarayonda yagona 
tizim shakllandi. Bu orqali yosh avlod nafaqat 
sport mahoratini oshirmoqda, balki jamoaviy 
ishlash, intizom va iroda kabi zarur fazilatlarni 
ham oʻrganmoqda.

55 ming oʻrinli yangi stadion esa nafaqat 
milliy jamoamiz, balki professional klublarimiz 
uchun ham katta imkoniyat yaratadi. Endi nufuzli 
xalqaro musobaqalarni yurtimizda oʻtkazish, 
dunyo futboli elitasi bilan hamkorlik qilish imkoni 

Soʻnggi yillarda oʻzbek futboli nafaqat ichki maydonlarda, 
balki xalqaro arenada ham oʻz oʻrnini mustahkamladi. Terma 
jamoamizning kuchi va mahorati endi xalqaro miqyosda tan 
olinmoqda. Buning asosi esa, albatta, soʻnggi yillarda futbol 
infratuzilmasini zamon talablariga mos rivojlantirish borasida 
amalga oshirilgan tub islohotlar va bunyodkorlik ruhidir.

Yangi Toshkentda barpo etilayotgan zamonaviy stadion yosh 
avlod uchun yangi imkoniyatlar maydoniga aylansa ajabmas. 
Boisi, bu kabi loyihalar yoshlarga sport bilan shugʻullanish, 
intizom va jamoaviy ruhni oʻrganish imkonini beradi, jamiyatda 
esa hamfikrlik va hamjihatlik ruhini mustahkamlaydi.

2017-yilda mamlakatimizda FIFA va OFK talablariga javob 
beradigan maydonlar soni atigi 3 ta boʻlgan. Bugungi kunda esa 
10 dan oshib, hududlarda 75 ta katta va 302 ta mini stadion faoliyat 
yuritmoqda. Yuqori Chirchiq tumanida barpo etilgan Milliy futbol 
markazi va 65 mingdan ortiq yoshni qamrab olgan akademiyalar 
bu oʻzgarishlarning yaqqol misolidir.

Ushbu maktablarga xalqaro darajadagi mutaxassislar jalb 
qilindi, 70 foiz mahallalarda esa mini maydonchalar tashkil 
etildi. Bu tizimli ishlar orqali yoshlar mahalladan boshlab 

toʻgʻridan toʻgʻri futbol akademiyalariga kirish imkoniyatiga 
ega boʻlmoqda.

Bunyodkorlik nafaqat infratuzilmada, balki millatning xalqaro 
maydondagi obroʻsida ham aks etadi. Soʻnggi yillarda oʻzbek 
futboli erishgan yutuqlar — Parij Olimpiadasida ilk ishtirok, kelasi 
yil boʻladigan jahon chempionati yoʻllanmasini qoʻlga kiritish va 
dunyoning turli klublarida oʻynayotgan futbolchilarimiz umumiy 
transfer qiymati 60 million dollardan oshishi bunyodkorlikning 
amaliy natijalaridir.

Yangi Toshkent stadioni esa nafaqat 2027-yilda 20 yoshgacha 
boʻlganlar oʻrtasidagi jahon chempionati uchun xizmat qiladi, 
balki butun oʻzbek futboli va yoshlar sporti rivoji uchun zamin 
yaratadi. Stadion “yashil energiya”, “aqlli boshqaruv” va 
qulay muhit prinsiplari asosida, milliy qadriyatlar va 
zamonaviy meʼmorlik uygʻunligida barpo etilmoqda.

Har bir zamonaviy stadion, futbol akademiyasi 
va mini maydon nafaqat sport obyekti, balki 
millatning birligi, hamjihatligi va ilhom ruhini 
mustahkamlaydigan, kelajak avlod uchun imkoniyat va umid 
manbai boʻlgan bunyodkorlik poyasi hisoblanadi. 

— Yangi stadion futbolchilar, ularning 
ustozlari va futbol mutasaddilari uchun 
nafaqat ishonch, balki katta ragʻbat 
manbai boʻlib xizmat qiladi. Zamonaviy 
infratuzilma orqali yosh futbolchilar 
oʻz iqtidorini rivojlantirish, xalqaro 
musobaqalarda mamlakat sharafini munosib 
himoya qilish imkoniga ega boʻladi.

Soʻnggi yillarda Oʻzbekistonimizning 
turli yoshdagi terma jamoalari Osiyo 
chempionatlari finallarida ishtirok 
etishiga, zafar quchishiga odatlanib 
qoldik. Olimpiadada ishtirok etib, kattalar 
oʻrtasida 2026-yilgi jahon chempionati 
final bosqichiga yoʻllanmani qoʻlga 
kiritganimiz ham bu sohaga qaratilayotgan 
eʼtibor mevasidir. 

Futbol muxlislari va sportchilar uchun 
yaratilayotgan imkoniyatlar beqiyos. Yangi 

— Soʻnggi yillardagi katta eʼtibor 
va amalga oshirilayotgan tashabbuslar 
futbolimiz rivojiga keng yoʻl ochmoqda. 
Shu eʼtibor tufayli futbolchilarimiz 
Olimpiadada ishtirok etish imkoniga ega 
boʻldi va xalqimiz koʻp yillar orzu qilgan 
jahon chempionatiga yoʻllanmani qoʻlga 
kiritdi. 

— Yangi Toshkentda zamonaviy stadion 
qurilishiga tamal toshi qoʻyilishi nafaqat sport sohasi, 
balki butun mamlakatimiz yoshlari hayotida muhim 
tarixiy voqeadir. Bu jarayonni ikki ogʻiz soʻz bilan 
ifoda etish, shubhasiz, oson emas. Chunki bu ish 
ortida butun bir xalqning orzusi, yangi avlodning 
umidi, milliy gʻurur va sportga boʻlgan yuksak 
eʼtibor mujassam.

Biz ulgʻaygan yillarda bunday imkoniyatlar, 
bunday sharoitlar haqida orzu qilishning oʻzi katta 
gap edi. Hozir har bir mahallada yoshlar uchun sport 
maydonchalari, zamonaviy inshootlar, turli musobaqa 
va toʻgaraklar tashkil etilmoqda. Bu esa jismoniy 
sogʻlom, maʼnan baquvvat avlodni tarbiyalashga 
xizmat qilmoqda.

Har bir bola maydonda toʻp surganida, u oʻz 
orzusini koʻradi — kimdir xalqaro maydondagi 

UMIDLARIMIZ ROʻYOBGA CHIQA 
BOSHLAGANI BARCHAMIZNI QUVONTIRYAPTI

ULKAN GʻALABALARNING TAYANCH NUQTASI

POYDEVORI BUGUN, NATIJASI ERTAGA

Mirzahakim TOʻXTAMIRZAYEV, 
“Doʻstlik” ordeni sohibi, 
sport sharhlovchisi:

Toshkentda barpo etilayotgan stadionning 
poydevori ham aynan davlatimiz rahbari 
tashabbusi va gʻamxoʻrligi bilan qoʻyildi. 
Bu ishlarning har biri futbolimizni yangi 
bosqichga olib chiqishda muhim ahamiyat 
kasb etadi.

Yaqinda FIFA prezidenti Janni 
Infantino yurtimizga tashrif buyurdi. U 
Yuqori Chirchiq tumanida barpo etilgan 

Milliy futbol markazini koʻrganidan soʻng 
hayratini yashirmay: “Oʻzbeklar soʻzi 
va ishi birligini amalda isbotladi. Men 
xalqingizga qoyil qoldim”, dedi. Bu eʼtirof 
Oʻzbekiston futbolining jahon miqyosidagi 
obroʻsidan dalolat.

Haqiqatan, Olimpiya shaharchasi, 
Milliy futbol markazi va yangi stadion — 
bularning barchasi nafaqat infratuzilma, 
balki yosh futbolchilar va muxlislar 
uchun ilhom maskani, vatan sharafi uchun 
xizmat qiladigan makon. Futbol orzulari 
haqiqatga aylanyapti va bu jarayonda 
davlat eʼtibori, fan va sport mutaxassislari, 
murabbiylar hamda yoshlar hamkorligi 
alohida ahamiyatga ega.

Zero, zamonaviy infratuzilma orqali 
kelajak chempionlari tayyorlanadi, yoshlar 
oʻz salohiyatini rivojlantiradi va yurtimiz 
sharafini xalqaro arenalarda munosib 
himoya qiladi. Muxtasar aytganda, bu 
stadion yoshlar orzusi, milliy gʻurur 
va kelgusi gʻalabalarimizning tayanch 
maskani boʻladi.

YOSHLAR IQTIDORINI 
NAMOYON ETUVCHI MASKAN

Roʻziqul BERDIYEV, 
“Nasaf” futbol klubi 
bosh murabbiyi:

Bugun qurilayotgan zamonaviy sport 
shaharchasi va ayniqsa, zamonaviy 
stadion loyihasi nafaqat sportchilar, balki 
butun xalqimiz uchun katta quvonch 
manbai boʻlmoqda. Yangi stadion kelajak 
chempionlari uchun maydon, yoshlarning 
salohiyatini yuzaga chiqaradigan maskan, 
millatimiz sharafini yuksaltirish ramzidir.

Ishonamanki, bu stadionda milliy 
chempionatlar, Osiyo va jahon 
miqyosidagi final uchrashuvlari ham 
oʻtkaziladi. Milliy terma jamoamiz ushbu 
zamonaviy maydonda oʻz muxlislari 
qoʻllab-quvvatlovida katta gʻalabalarni 
qoʻlga kiritadi. Shu bilan birga, yosh 
futbolchilarimiz uchun ham zamonaviy 
infratuzilma va professional treninglar 
yaratilishi ularning salohiyatini toʻliq 
ochishga yordam beradi.

Oʻzbekiston iqtidorli va isteʼdodli 
futbolchilarga boy. Yangi stadion va 
markazlar orqali ularning salohiyati 
xalqaro maydonda namoyon boʻladi. 
Prezidentimiz tashabbusi bu jarayonni 
yanada rivojlantirmoqda, har bir 
iqtidorli futbolchi uchun imkoniyatlar 
kengaymoqda.

Yangi stadion faqat bino emas, u 
yurt sharafi, kelajak gʻalabalarining 
ramzidir. Biz, murabbiylar va sportchilar 
bu imkoniyatdan samarali foydalanib, 
mamlakatimiz nomini xalqaro arenalarda 
yuksaltirishga bor kuch-gʻayratimiz bilan 
harakat qilamiz.

Mirjalol QOSIMOV,
OKMK futbol klubi bosh murabbiyi:

biror klub safida, kimdir milliy terma jamoa libosida 
oʻynashni tasavvur qiladi. Davlat tomonidan sport 
infratuzilmasiga bunday katta eʼtibor qaratilayotgani 
esa shu orzularni roʻyobga chiqarayotgan yoʻldir.

Yaqinda Oʻzbekiston futbolchilari — U-17 jahon 
chempionati guruh bosqichidan Panamani 6:1 hisobida 

magʻlub etib chiqqani ham yurtimizdagi bunday ijobiy 
oʻzgarishlarning yorqin ifodasidir. Bu gʻalaba bir oʻyin 
natijasi emas, balki yillar davomidagi tinimsiz mehnat, 
barkamol avlodni tarbiyalash siyosatining amaldagi 
samarasi. Yoshlarimiz maydonda iroda, jasorat va yurt 
nomiga munosib oʻyin koʻrsatdi.

Bugun nafaqat yurtimizda, balki xalqaro 
maydonda ham oʻzbek futboliga qiziqish ortib 
bormoqda. Buning zamirida tinimsiz mehnat, 
zamonaviy sharoitlar, ilgʻor tajriba va eng muhimi, 
yoshlarimizga ishonch yotadi.

Yaqin yillarda xalqaro klublarda toʻp surayotgan 
yosh isteʼdodlarimiz soni koʻpayishi tabiiy. Ular 
orqali butun dunyo yurtimizning gʻururli, irodali, 
maqsadi aniq va vatan sevgisi bilan yoʻgʻrilgan 
avlodini koʻrsa, ajabmas.

Yangi stadion faqatgina sport inshooti emas — 
u kelajakda yurtimiz sharafini himoya qiladigan 
futbolchilarning beshigi boʻladi. Shuning uchun ham 
bugungi qadam kelajak gʻalabalarning boshlangʻich 
nuqtasi, yangi Oʻzbekiston futboli tarixi uchun yangi 
sahifadir.

Nuriddin MAHMUDOV, 
Milliy futbol markazi direktori:

paydo boʻlmoqda. Bu orqali mamlakatimizda 
sport turizmi, zamonaviy tadbirlar madaniyati ham 
rivojlanadi.

Taʼkidlash joizki, soʻnggi toʻrt yilda 
davlatimiz rahbari tomonidan futbol sohasiga 
doir beshta hujjat imzolandi. Har bir hujjat 

amalda yangi bosqichni boshlab berdi: bolalar 
futboli, ayollar futboli, murabbiylar tayyorlash va 
zamonaviy boshqaruv tizimini shakllantirishda 
katta natijalarga erishildi.

Bu qarorlar va yangi stadion qurilishi 
Oʻzbekiston futboli tarixida yangi sahifani 
ochayotgan ulkan qadamdir. Zero, bugun 
qoʻyilayotgan poydevor ertangi gʻalabalarning 
asosi boʻladi. Chunki futbol faqat maydondagi 
oʻyin emas, balki xalqni birlashtiradigan, 
yoshlarni ilhomlantiradigan, millat sharafini oliy 
pogʻonalarga olib chiqadigan kuchdir.

Ishonamizki, bu stadion kelgusi yillarda 
nafaqat yurtimiz, balki butun mintaqa futboli 
rivojida muhim oʻrin tutadi. Shuningdek, bugungi 
bunyodkorlik, ertangi muvaffaqiyatning ramziga 
aylanadi.

“Yangi Oʻzbekiston” muxbiri 
Sardor TOLLIBOYEV yozib oldi.

ISHONAMIZKI, BU STADION KELGUSI YILLARDA NAFAQAT YURTIMIZ, BALKI 
BUTUN MINTAQA FUTBOLI RIVOJIDA MUHIM OʻRIN TUTADI. SHUNINGDEK, 
BUGUNGI BUNYODKORLIK, ERTANGI MUVAFFAQIYATNING RAMZIGA AYLANADI.

OʻZBEKISTON IQTIDORLI VA ISTEʼDODLI 
FUTBOLCHILARGA BOY. YANGI STADION 
VA MARKAZLAR ORQALI ULARNING 
SALOHIYATI XALQARO MAYDONDA NAMOYON 
BOʻLADI. PREZIDENTIMIZ TASHABBUSI BU 
JARAYONNI YANADA RIVOJLANTIRMOQDA, 
HAR BIR IQTIDORLI FUTBOLCHI UCHUN 
IMKONIYATLAR KENGAYMOQDA.

Iftixor
Davlatimiz rahbari joriy yil 11-noyabr kuni Yangi 
Toshkentda yirik sport inshooti – zamonaviy futbol 
stadioni qurilishiga tamal toshi qoʻydi. Ushbu voqelik 
nafaqat yangi inshoot qurilishining boshlanishi, balki 
yangi umid va katta marralarga ilk qadamlardan biri 
sifatida tarixiy ahamiyat kasb etadi.

“SHARQ” nashriyot-matbaa aksiyadorlik kompaniyasi 
bosmaxonasida chop etildi. 

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — G-1146. 

34685 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Sardor Tolliboyev 
Musahhih: Nasiba Abdullayeva

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05

YANGI O‘ZBEKISTON


